
ДЎСТЛИК ВА 
ҲАМЖИҲАТЛИК 

УЛУҒЛАНГАН ЮРТ
Қозоғистон халқи Ассамблеясининг ХХХII сессия-

сидан сўнг мамлакатимизда туб ўзгаришларнинг 
гувоҳи бўлмоқдамиз. Сиёсий тизим ўзгарди, бош-
қарувнинг янги, янада демократик шакли яратилди. 
Ваколатларни марказсизлаштириш жорий қилинди: 
Президентдан Парламентга, марказдан ҳудудларга. 
Қайта кўриб чиқилмайдиган президентлик вакола-
тининг ягона етти йиллик муддати ҳақидаги меъ-
ёр қонун доирасида мустаҳкамланди. Мажлис ва 
маслаҳатларни шакллантиришнинг аралаш шакли 
жорий этилди. Парламентнинг назорат қилиш вази-
фалари кучайтирилди, меъёр ижодкорлиги тартиб-
лари мақбуллаштирилди.

Партияларни рўйхатга олиш жараёни соддалашти-
рилди, депутатлик мандатларини чақириб олиш дастаги 
жорий этилди, вилоятлар ҳокимлари депутатлар рози-
лиги билан муқобил асосда тайинланиб, туман ҳоким-
лари сайланмоқда. Натижада, фуқароларнинг давлат 
бошқарувида иштирок этиш имкониятлари сезиларли 
даражада кенгайди. Сайлов тизимидаги янгиликлар, 
қишлоқ ҳокимларининг бевосита сайлови йўлга қўйил-
гани туфайли одамлар маҳаллий ҳокимият органларига 
таъсир ўтказишнинг амалий воситаларига эга бўлди.

Конституциявий суднинг ташкил этилиши ва Инсон 
ҳуқуқлари бўйича вакилга конституциявий мақомнинг 
берилиши билан инсон ҳуқуқлари соҳасида ижобий 
ўзгаришлар кузатилмоқда. Референдумда қўллаб-қув-
ватланган давлатни бошқаришнинг янги шакли халқи-
мизнинг орзу-умидларига, демократик тараққиётнинг 
умумэътироф этилган тамойилларига тўла жавоб бера-
ди. Бу ҳокимиятнинг мунтазам алмашинувини ва сиёсий 
тизимнинг барқарорлигини таъминлайди. Бу Қозоғис-
тоннинг тараққиётини фақат демократик тамойиллар 
ва очиқ сиёсий рақобат асосида мустаҳкамлайди. Кенг 
кўламли ўзгаришлар жараёнида Ассамблеяга алоҳида 
эътибор қаратилди.

Бу ноёб институт Парламент вакиллигининг янги во-
ситаларига эга бўлиб, илғор халқаро тажрибага тўлиқ 
мос келади. Ассамблеянинг таклифига биноан Прези-
дент томонидан тайинланган Сенатнинг беш нафар де-
путати қонунчиликни такомиллаштириш жараёнлари ва 
жамоатчилик назоратини таъминлаш тадбирларида иш-
тирок этишмоқда ҳамда Парламентда Қозоғистоннинг 
барча этник гуруҳлари манфаатларини ифодаламоқда.

Бундан ташқари, Ассамблеянинг 12 нафар аъзоси 
Миллий Қурултой бошқаруви таркибига кирди ва унинг 
фаолиятига миллий мулоқотнинг янги шаклини илгари 
суриш борасида бебаҳо тажрибага эга бўлмоқда.

Ассамблея мамлакатни сиёсий жиҳатдан замонавий-
лаштириш, миллий бирликни мустаҳкамлашда муҳим 
ўрин тутмоқда.

ҚХА ислоҳотларни жамоатчилик томонидан қўллаб-
қувватлаш ҳамда давлатни ривожлантиришнинг страте-
гик вазифаларини ҳал қилишда барча этник гуруҳларни 
жалб қилишга ҳисса қўшди. Шундай қилиб, Қозоғистон 
ўзининг геосиёсий муҳитида ана шундай чуқур ўзгариш-
ларни амалга ошираётган ягона давлатга айланди. 

Давлатимиз раҳбари учун мамлакат манфаатлари 
барчасидан устун, фуқаролар манфаати эса Президент-
нинг диққат марказида. Бинобарин, барча ислоҳотлари-
миз, энг аввало, давлатчиликни мустаҳкамлаш, фуқаро-
лар фаровонлигини таъминлашга қаратилган.

Сиёсий ислоҳотлар дастури барча этник гуруҳлар-
нинг ягона чанғароқ остида бирлашиши учун янги ҳақи-
қий ва жозибадор майдонга айланди. 

Сайлов, референдум ҳамжиҳатлигимизни яққол на-
моён этди. Шунингдек, улар давлат ва жамият ўртасида-
ги ўзаро ишончни ошириш имконини берди, барча фуқа-
роларнинг мамлакат келажагига нисбатан муносабати 
ягоналигини кўрсатди. 

Энди давлатимиз Адолатли Қозоғистонни барпо 
этишнинг амалий босқичига кирди. Янги Қозоғистони-
мизда янги ғоялар, янги институтлар, янги ижтимоий 
муносабатлар фаол шаклланмоқдаки, булар жамият ва 
давлат қиёфасини ўзгартирувчи ислоҳотлардир. Давлат 
раҳбарининг стратегик режалари ҳаётга татбиқ этил-
моқда. Миллатлар ўртасидаги тотувлик, жамиятимиз-
даги ҳамжиҳатлик, меҳр-оқибат, ўзаро ҳурмат муҳити 
бугун қўлга киритилаётган барча ютуқларимизда ҳам 
асосий омил бўляпти. 

“Биз биргаликда халқимиз тақдирини ҳал қилувчи 
қарорлар қабул қиламиз, умумий келажагимизни бир-
галикда барпо этамиз. Ана шундай мақсадлар бирлиги 
ислоҳотларимизнинг қудратли кучи сифатида хизмат 
қилишига аминман. Умуман олганда, бу бизнинг энг 
муҳим, бебаҳо ютуғимиздир. Биз биргаликда кучли 
давлат қурмоқдамиз. Эгаменлик шунчаки қуруқ сафсата 
ва баландпарвоз сўзлар эмас. Биз учун ҳар бир фуқаро 
Мустақиллик неъматларини ҳис қилиши муҳим, улар-
нинг асосийлари – тинч ҳаёт, жамиятда барқарорлик ва 
тинчлик, аҳоли фаровонлигининг юксалиши, ёшларнинг 
эртанги кунга ишончи. Барча ташаббусларимиз бунга 
қаратилган. Қозоғистон халқининг бирлиги ва бунёдко-
рона меҳнати туфайли биз барча қийинчилик ва синов-
ларни муваффақиятли енгмоқдамиз”, деди Президент 
Қасим-Жўмарт Тўқаев “Халқ бирлиги ва тизимли исло-
ҳотлар – мамлакат равнақининг мустаҳкам пойдевори” 
Мактубида. 

Дарҳақиқат, юртимизда турли миллат вакиллари ўр-
тасида дўстлик ришталарининг мустаҳкамланаётгани 
қудратимиз бирлик ва ҳамжиҳатликда эканини яна бир 
карра тасдиқлайди. Ана шу бебаҳо неъматнинг қадрига 
етиш, уни кўз қорачиғидек асраш мамлакатимизда тинч-
тотув умргузаронлик қилаётган ва она заминимиз бой-
ликларидан баҳраманд бўлаётган ҳар бир фуқаронинг 
муқаддас бурчи дир. Халқимизнинг бу бағрикенглигию 
ҳамжиҳатлилигига асло кўз тегмасин.

А. АБДУФАТТОҲ.

Қозоғистон мустақиллигига – 32 йил

Йиғилишда Президент 
топшириқларининг ижро-
сини таъминлаш мақса-
дида 2023-2029 йилларда 
олий таълим ва фанни ри-
вожлантириш концепцияси 
қабул қилингани маълум 
қилинди. Ҳужжатда мазкур 
тармоқни ривожлантириш-
нинг стратегик мақсадлари 
ва кўрсаткичлари белгилаб 
берилган.

Вазирнинг сўзларига кўра, 
жорий йил сентябрдан бошлаб 
Қозоғистонда бакалавриат таъ-
лим йўналишлари бўйича сти-
пендиялар миқдори 20 фоизга, 
магистратура ва докторантурада 
эса 15 фоизга ошди.

Олий ўқув юртлари профес-
сор-ўқитувчиларининг маоши 160 
минг тенгедан 350 минг тенгега, 
миллий университетларда эса бу 
кўрсаткич 228 минг тенгедан 400 
минг тенгега ошган.

Шу билан бирга, талабалар 
ётоқхоналаридаги ўринлар тақ-
чиллиги уч бараварга, яъни 2022 
йилдаги 55 050тадан 2023 йил 
октябрь ойида 17 488тага камай-
ди.

Вазирлик рақамли универси-
тет моделини ишлаб чиқмоқда. 
Талабалар Coursera дунёвий 
онлайн таълим платформасида 

билим олиш имконига эга бўлди-
лар. 

Йил охирига қадар мамлакат-
да фаолият юритаётган етакчи 
хорижий университетларнинг 
филиаллари сони саккизтага ет-
казилади. Халқаро компаниялар 
билан ҳамкорликда сунъий зако-
ват соҳасида кадрлар тайёрлаш 
бошланди.

Йиғилиш якунида Давлат раҳ-
бари таълим даражасини оши-
риш, инновацияларни рағбат-
лантириш ва илмий тадқиқотлар 
сифатини ошириш, шунингдек, 
талабалар ётоқхоналаридаги 
ўринлар тақчиллигини камайти-
риш юзасидан қатор топшириқ-
лар берди.

Akorda.kz.

Давлат раҳбари “Қо-
зоғистон Республикаси-
нинг айрим қонун ҳуж-
жатларига Қозоғистон 
Республикаси Миллий 
жамғармасидан болалар 
учун пул маблағларини 
йиғиш, тўлаш ва улардан 
фойдаланиш масалала-
ри юзасидан ўзгартириш 
ва қўшимчалар киритиш 
тўғрисида” Қонунини им-
золади. 

Қонун матни матбуотда эъ-
лон қилинади.

Пул 2024 йил 1 февралдан 
бошлаб болаларнинг ҳисоб-
 рақамларига туша бошлайди. 
1 февралдан кейин 18 ёшга 
тўлган болалар пулни олиш 
учун электрон шаклда муро-
жаат қилишлари мумкин. Улар 
бир йил давомида тўловларни 
олишлари мумкин бўлади.

Ягона жамғариб борилади-
ган пенсия жамғармаси бошқа-
руви раиси Жанат Қурманов-
нинг таъкидлашича, “Қазпошта” 
ва “Отбасы Банк”дан ташқари, 
тўққизта иккинчи даражали 
банк “Миллий жамғарма – бо-
лаларга” лойиҳаси доирасида 
ишлаш истагини билдирган.

                             24.kz.

“Жанубий Қозоғистон” – ҳар бир хонадонга!

6 ОЙГА ОБУНА БАҲОСИ: 
«Қазпошта» ҲЖ орқали – 

Туркистон вилояти бўйича – 3415,50 тенге;
Шимкент шаҳри бўйича – 3095,15 тенге.

НАШР КЎРСАТКИЧИ: 65466

Жойларда обуна масаласини 
муҳокама қилиш мақсадида жа-
моамиз вакиллари шаҳар ва ту-
манларга ташриф буюришмоқда. 
Жойлардаги масалаларни ҳал 
қилиш баробарида кўплаб газет-
хонлар билан учрашиб, уларнинг 
фикр-мулоҳазаларини тинглаша-
ди. 

Шундай учрашувлар нашримиз 
бош муҳаррири Райимжон Алибоев 
иштироки ва туман ўзбек этномада-
ният бирлашмаси раиси Ўсмонали 
Қодиров ҳамроҳлигида Ал Форобий 
номли, «Тоғойна», «Султонработ» 

ўрта мактаблари ва Тўлебий тумани 
ҳокимлигида ўтди. 

Туман ички сиёсат бўлими раҳбари 
Жуман Абдиев ва бўлим м утахассиси 
Мадина Хангелдиева ҳамда таълим 
бўлими раҳбари вазифасини вақтин-
ча бажарувчи Бекайдар Тойлибаев 
ҳам юртимиз мустақиллигининг тенг-
доши бўлган газетани қўллаб-қувват-
лашга ваъда беришди.

 «Жанубий Қозоғистон» 
мухбири. 

Тасвирда: туман таълим бўлими 
раҳбари вазифасини вақтинча бажа-
рувчи Бекайдар Тойлибаев ҳузурида.

– Бугун биз юртимиз 
учун тарихий ва бахтли 
онларда учрашяпмиз. Мам-
лакат аҳолиси 20 миллион-
га етди. 20 миллионинчи 
фуқаронинг бири вилоя-
тимизда, Асиқата қишлоғ-
 ида дунёга келди. Унинг 
ота-онаси ва барча вилоят 
аҳолисини чин қалбимдан 
табриклайман. Хабарингиз бор, 
шу муносабат билан Давлат 
раҳбари Қасим-Жўмарт Кеме-
лули мамлакатимиз аҳолисига 
табрик йўллади. Бугун биз Пре-
зидентимиз табригини тантана-
ли равишда етказиш учун кел-
дик. Буюк Даштнинг пойдевори 

насли билан мустаҳкам. Қозоқ 
мамлакатининг 20 миллионинчи 
фуқароси муқаддас Туркистон 
вилоятида туғилганидан жуда 
хурсандмиз. Биз қаҳрамон она-
ларимиз билан фахрланамиз. 
Республикамизда ҳар йили ту-
ғилган 400 мингдан зиёд бола-
нинг ҳар еттинчиси Туркистон 

вилоятида дунёга келади. Бугун-
ги кунда вилоят аҳолиси 2 мил-
лиондан ошди. Туркистон вилоя-
ти мамлакатимизнинг демогра-
фик юксалишига алоҳида ҳисса 
қўшмоқда. Бу юртимиз, барчамиз 
учун фахрдир. Бугун улкан та-
рихий воқеанинг гувоҳи бўлдик. 
Бундай қувонч барчамизга на-
сиб этсин! Қозоғистонимиз ва 
Туркистонимиз абадий бўлсин! 
– деди Дархан Сатибалди ва 20 
миллионинчи фуқаронинг ота-
онасига Президент номидан қим-
матбаҳо совғани топширди.

   Вилоят ҳокимининг 
матбуот хизмати.

ИЛМ-ФАН – ТАРАҚҚИЁТ ТАЯНЧИ
ДАВЛАТ РАҲБАРИ ҚАСИМ-ЖЎМАРТ ТЎҚАЕВ ФАН ВА ОЛИЙ ТАЪЛИМ ВАЗИРИ САЯСАТ НУРБЕКНИ ҚАБУЛ ҚИЛДИ

МИЛЛИЙ ЖАМҒАРМА 
МАБЛАҒЛАРИДАН 

БОЛАЛАРГА ПУЛ ЎТКАЗИШ 
БОШЛАНАДИ. ПРЕЗИДЕНТ 

ҚОНУННИ ИМЗОЛАДИ

БЕҚИЁС ҒАМХЎРЛИК 
ИФОДАСИ

г 

2023 йил 14 ноябрда 
Қозоғистон аҳолиси 20 
миллионга етди ва тари-
хий воқеа қайд этилди. 
20 миллионинчи фуқа-
ронинг бири Туркистон 
вилоятининг Жетисай 
туманида дунёга келди. 
Чақалоқнинг исми Асқар 
Алимхан Ерғалиули.

Туркистон вилояти ҳо-
кими Дархан Сатибал-
ди Жетисай туманидаги 
“Асиқата” шифохонасига 
ташриф буюриб, 20 мил-
лионинчи чақалоқнинг 
ота-онасини табриклади. 
У мамлакат Президенти 
Қасим-Жўмарт Тўқаев-
нинг табригини етказди.

20 МИЛЛИОНИНЧИ ФУҚАРОГА  
ПРЕЗИДЕНТ СОВҒАСИ

ЎЗБЕК РАҚС 
САНЪАТИНИНГ 
ГАВҲАРИ

БОЛАЛАР 
ЎЙИНЛАРИ –
ҲАЁТ МАШҚЛАРИ

ҚАДИМ ЮРТИМ, 
БАХТ БЕШИГИМ – 
КЎҲНА ТУРОНИМ!

Қозоғистон ва Қирғизистон "Шу-2"  айланма канали қурилишини муҳокама қилди.

���Вилоят ҳокимининг матбуот хизмати хабар қилади: 

Вилоят ҳокими Дар-
хан Сатибалди Арис 
шаҳрига ташриф бую-
риб, қатор иншоотларни 
оралади ва шаҳарнинг 
сармоявий аҳволи би-
лан танишди. 

Минтақа раҳбари, дастлаб, 
Ақдала қишлоғидаги “ROYAL” 
паррандачилик фермасига 
борди. У ерда вилоят ҳокими 
тадбиркор билан суҳбатлаш-
ди ва ушбу соҳанинг давлат 
томонидан қўллаб-қувватла-
нишини таъкидлади. Ушбу 
ферма товуқлар сонини 10 
мингтага етказишни кўзлаган 
ва бир кеча-кундузда 7000 до-
на тухум етиштиради. Лойиҳа 
қиймати – 310 миллион тенге. 

Қурилиш ишлари ниҳоясига 
етган ферманинг қурилишига 
тадбиркор ўз ҳисобидан 110 
миллион тенге сарфлаган. 
Ферма энг сўнгги русумдаги 
ускуна ва технологиялар би-
лан жиҳозланган. 

Таъкидлаш жоизки, фер-
ма қошида 70 бош йилқини 
бўрдоқилаш майдони ҳам иш 
бошлаган.

Вилоят раҳбари Дархан 
Сатибалди Арис шаҳрига хиз-
мат сафари давомида «Mega-
Agat» МЧБга борди. Бир не-
ча лойиҳани амалга ошириб 
келаётган биродарлик яна 
иккита янги лойиҳани бош-
лади. Биринчиси – пластик 
қувурларини мослаштириш 
қисмлари ишлаб чиқариш 
цехи. Бу ерда ҳам дунёнинг 

энг илғор технологиялари 
жорий этилган. Тадбиркор 
лойиҳага 100 миллион тен-
ге сарфлаган. «Mega-Agat» 
биродарлигининг иккинчи ло-
йиҳаси – иситиш тизимига 
мўлжалланган пластик қувур-
лар чиқариш. Бундай корхона 
аввал вилоятимизда йўқ эди. 
Завод бир кеча-кундузда 2000 
квадрат метр маҳсулот ишлаб 
чиқаради.  

Сўнг, вилоят ҳокими по-
лиэтилен пакетлар ишлаб 
чиқарадиган «ADM HOLDING» 
корхонасига борди. Бу ерда 
йилига 1200 тонна маҳсулот 
ишлаб чиқариш имконияти 
мавжуд. Тадбиркор завод қу-
рилиши ва ускуналарни харид 
қи лишга 100 млн. тенге сар-
моя сарфлаган.   

Ўтрор туманини ривож-
лантиришга қандай тў-
сиқ ва камчиликлар бор? 
Унинг равнақи учун нима 
қилиш керак? Режалари 
қандай, топшириқлар мун-
тазам бажарилиб, эл ман-
фаати ҳимоя қилиняпти-
ми? 

Вилоят ҳокими Дархан Сати-
балди Ўтрор туманига бориб, 
туман фаоллари иштирокидаги 
мажлисда шу масалалар муҳо-
кама қилинди. Мутасаддиларга 
аниқ топшириқлар юкланди.

– Туманга сармоя жалб қи-
лиш, янги иш ўринларини очиш 
лозим. Сармоявий лойиҳалар 
ҳанузгача амалга оширилмаган. 
Натижада янги иш ўринларини 
очиш режаси бажарилмаган. 
Сармоядорлар келиб, янги кор-

хоналар очилса, туманнинг со-
лиқ базаси кенгаяди. Туманда 
сайёҳларга хизмат кўрсатадиган 
масканларни ривожлантириш, 
уларни инфратузилма билан 
таъминлашга доир аниқ тадбир-
лар юритишни топшираман. Би-
роқ, туманнинг асосий сайёҳлик 
иншооти – Арслонбоб мақбара-
сининг ҳолатидан сайёҳларнинг 
кўнгли тўлмайди. Мақбара қо-
шидаги ҳудуд ободонлаштири-
лиши керак. “Қызыл ту” насос 
станциясини таъмирлашни топ-
шираман. Шунингдек, туманда-
ги каналларни тозалаш зарур. 
“Қазсушар” муассасаси, вилоят 
қишлоқ хўжалиги бошқармаси 
ҳамкорликда мазкур камчилик-
ларни бартараф этиш тадбир-
ларини бошланг, – деди Дархан 
Сатибалди.

Мажлисда Ўтрор тумани ҳо-
кими Сакен Султанхановнинг 

ҳисоботи тингланди. Вилоят ҳо-
кими девони раҳбари Еркеғали 
Алимқулов туманда аниқланган 
камчиликлар ва иқтисодий кўр-
саткичларга тўхталди.

Туманда солиқ тўловчилар-
нинг мулки қайта баҳоланиб, 
қўшимча 5 млн. тенгедан зиёд 
даромад аниқланган. Қишлоқ хў-
жалигининг аниқ ҳажм индекси 
95,2 фоизни ташкил этиб, режа-
лар амалга ошмаяпти. Мажлис-
да ушбу масалалар муҳокама 
қилиниб, масъул раҳбарлар 
огоҳлантирилди.

Тадбир якунида, янги иш 
ўринларини очиш, таълим, соғ-
ликни сақлаш соҳасидаги ма-
салаларни ҳал қилиш, туманни 
ободонлаштириш, тозаликни 
сақлаш ишларини кучайтириш 
ҳамда бошқа масалалар юзаси-
дан топшириқлар берилди.

ҚИШЛОҚҚА 
ТАБИИЙ ГАЗ 

КЕЛДИ
Ўтрор тумани, Қарғали қишлоғи 

аҳолиси ҳам «зангори олов»дан 
фойдаланиш имконига эга бўлди. 
Аҳолининг шодлигини баҳам кўриш 
учун вилоят ҳокими Дархан Сати-
балди қишлоққа ташриф буюриб, 
уларни қутлади.

2021 йилда тармоқни тортишни бош-
лаган «Жылуэнергоремонт» МЧБ ишни 
пухта якунлади. Умуман олганда, Ўтрор 
туманини табиий газ билан таъминлаш 
мақсадида 2014-2017 йиллари автомат-
лаштирилган газ тақсимлаш станцияси 
барпо этилиб, Шаулдер аҳоли манзилига-
ча 51,4 чақирим газ қувури тортилди. На-
тижада 34та аҳоли манзили (51426 одам) 
табиий газ билан таъминланди. 2022 йил-
да эса 13та аҳоли манзилига газ киритиш 
ишлари якунланган.

2023 йилда яна 9та аҳоли манзилига 
табиий газ берилади, натижада туман 
аҳолисининг 72 фоизи газ билан таъмин-
ланади. 

Қабулга келган фуқароларнинг аксарияти ижтимоий 
муаммоларни кўтаришди. Бири хорижий давлатда 
даволаниш учун квота берилишини сўраса, бошқа фу-
қаро иш топиб беришни илтимос қилди. Ўтрор тумани, 
Арис қишлоғидаги мактабнинг спорт зали ва яна бир 
таълим муассасасини тубдан таъмирлаш масалалари 
кўтарилди. Шунингдек, бир фуқаро болалар боғчаси 
раҳбари тазйиқ ўтказаётганини айтди. Мактаб дирек-
торларининг маошини камайтириб юборилгани ҳақида 
ҳам фикр билдирди. 

Тадбиркорлик иншоотига доир даъво борасида ҳам 
сўз юритилди. “Очиқ эшиклар куни”да ҳуқуқ-тартибот 
хизмати ва вилоят бошқарма раҳбарлари ҳамда вакил-
лари иштирок этиб, муаммоларнинг ижобий ҳал этили-
шига имкон яратилди. Вакиллар очиқ фикр алмашиш 
учун тўлиқ шароит яратилгани учун минтақа раҳбария-
тига миннатдорчилик билдиришди. Кўтарилган масала-
ларни диққат билан тинглаган вилоят раҳбари тегишли 
соҳа мутахассисларига уларни қонун доирасида ҳал 
этишни топширди.

Унда вилоят ҳокимининг 
ўринбосари Нуралхан Кўше-
ров иштирок этиб, соҳа му-
тахассисларини айём билан-
табриклади ва фидокорона 
меҳнат қилаётган бир гуруҳ 
ходимларга вилоят ҳокими-

нинг ташаккурномаларини 
топширди. Шунингдек, вилоят 
маслаҳати доимий қўмита-
си раиси Алмас Салимов 
бир гуруҳ ходимларга масла-
ҳат раиси ташаккурномасини 
топширди. Вилоят касаба 

уюшмаси ташкилоти раисаси 
Кулдар Есебаева ҳам бир гу-
руҳ меҳнат илғорларини уюш-
манинг махсус нишони билан 
тақдирлади.

Шунингдек, тадбирда Қозо-
ғистон Республикаси миллий 
валютасининг 30 йиллигига 
бағишланган «стритбол» ва 
қозоқ кураши бўйича ғолиб-
лар тақдирланди.

ЗАМОНАВИЙ 
ТЕХНОЛОГИЯЛАР – 

ДАВР ТАЛАБИ
Сариоғоч тумани Тегисшил 

қишлоғи Маданият аҳоли 
манзилида янги технология 
ёрдамида қулупнай етишти-
рилмоқда. 

Замонавий услубда иситиш ти-
зимини талаб қилмайдиган иссиқ-
хона барпо этиб, қулупнай етишти-
раётган тадбиркор Аширафи Шим-
бергенов 10 йиллик тажрибага эга. 
У Италия ва Голландия мамлакат-
ларидаги ушбу соҳа мутахассисла-
рининг иш тажрибасини ўрганган.

Бу ерда 15 одам доимий, 40 
одам мавсумий иш билан таъ-
минланган. Қулупнай 24 гектар 
майдонга экилган. У қуёш нури ва 
махсус тикилган кўрпачаларнинг 
иссиқлиги ёрдамида етиштирила-
ди.

Тадбиркорнинг фаолияти билан 
танишган туман раҳбари Арман 
Абдуллаев Тегисшил қишлоғида 
янги иш ўринларининг очилаётга-
нини таъкидлади ва янги турда-
ги қулупнай етиштириш усулини 
янада ривожлантириш йўлларини 
айтди.

ЯНГИЛАНИШДАН 
ЮКСАЛАЁТГАН ШАҲАР

Ўтрор тумани қачон 
тараққиётга юз буради?

МОЛИЯ СОҲАСИ ХОДИМЛАРИ 
ШАРАФЛАНДИ

Демографиянинг юксали-
шига ҳисса қўшаётган она-
ларни Сайрам тумани ҳокими 
ўринбосари Ансар Ўсербаев 
қабул қилиб, Президент Қа-
сим-Жўмарт Кемелулининг 
Фармонига биноан мукофот-
ларни топширди.

– Сизларга сиҳат-саломат-
лик, ғайрат, оилавий бахт ва 
фаолиятингизда муваффа-
қиятлар тилайман! Юзларин-
гиздан табассум, кўнглингиз-
дан қувонч аримасин! – деди 
А. Ўсербаев.

 Фахрий оналар 
тақдирланди

Сайрам туманида 64 нафар “Алтын алқа”, 243 нафар 
“Күміс алқа” соҳибалари бор. Улар сафи йилдан йилга 
кенгаймоқда. Куни кеча 19 нафар кўп болали она танта-
нали равишда тақдирланди. Улардан 6 нафари “Алтын 
алқа”, 13 нафари “Күміс алқа” эгаларига айланди.

Вилоят ҳокими Дархан Сатибалди Ўтрор 
туманига хизмат сафари билан борди. Сафар 
сўнггида очиқ шаклда шахсий қабул ўтказиб, 
туман аҳолисининг мурожаатларини тинглади. 

ҲОКИМ ЎТРОРЛИКЛАР 
БИЛАН УЧРАШДИ

Туркистон шаҳрида Қозоғистон Республикасининг 
миллий валютаси – тенгенинг 30 йиллиги муносабати 
билан вилоят Молия ва давлат активлари бошқармаси 
томонидан ташкил этилган тадбир ўтди. 

Масалани ҳал этиш мақса-
дида йирик лойиҳалар йўлга 
қўйилди. Натижада, туманда-
ги қатор аҳоли манзилларида 
ушбу масала ўз ечимини топ-

моқда. Марказлаштирилган 
ичимли сув тизимига кири-
тилмаган “Жаңа күш” аҳоли 
манзилини ушбу йўналишида 
тегишли ишлар юритилмоқда. 
Иншоот келгуси йили фойда-
ланишга топширилади. На-
тижада, туман аҳолиси 100 
фоиз ичимли сув билан таъ-
минланиши кутилмоқда.

Диханкўл аҳоли манзилида 
“Жанғақти” булоғидан келади-
ган сув қувурини ишга туши-
риш мақсадида тайёргарлик 
ишлари олиб борилмоқда.

Иш суръатини назорат қил-
ган туман раҳбари Тўлеген 
Телғараев пудратчи муассаса 
вакиллари билан учрашиб, 
қурилиш ишларини сифатли 
ва ўз муддатида якунлашни 
топширди.

ТУМАН СУВ БИЛАН ТЎЛИҚ 
ТАЪМИНЛАНАДИ

Тўлебий туманида ичим-
ли сув масаласи вилоят ва 
туман ҳокимининг аҳоли 
билан учрашуви чоғида 
ҳам кўтарилган эди. 

Мазкур йўл – Жамбил вилояти, Сўзоқ тумани, Кентов шаҳар-
ларини вилоят маркази – Туркистон шаҳри билан боғлайдиган 
йўлдир. Лойиҳага кўра, йўлнинг 26 чақирими асфальтланди. 
Узунлиги 100 метр бўлган кўприк қайта туб таъмирдан ўтди.

Натижада, Туркистон шаҳри ва Кентов шаҳри ўртасидаги 
тирбандлик сезиларли даражада камайди.

ЙЎЛЛАР ОБОД 	 
МАНЗИЛЛАР ЯҚИН

Кентов шаҳри ва Туркистон халқаро аэропорти ўртасида 
26 чақирим йўл фойдаланишга топширилди. Қурилиш иш-
лари пудратчи муассаса “Корпорация Береке А” МЧБ томо-
нидан юритилди.

Тадбир давомида к ўзи 
ожизларнинг ҳунармандчилик 
кўргазмаси томошабинлар 
эътиборига тақдим этилди. 
Шунингдек, санъаткорлар иж-
росида турли қўшиқлар, халқ 
рақслари томошабин олқиши-
га сазовор бўлди.

Тадбирда туман ҳокими-
нинг ўринбосари Ербўл Ке-
римбекули сўзга чиқиб, иш-
тирокчиларни байрам билан 
табриклади. Бундан ташқари, 

учрашувни ташкиллаштирган 
“Қозоғистон кўзи ожизлар 
жамияти” бирлашмаси туман 
бўлими ходимлари, тадбир 
ҳомийларига миннатдорчи-
лик билдиришди. Бир гуруҳ 
фаоллар туман ҳокимининг 
ташаккурномаси билан тақ-
дирланди.

Тулкибош туман 
ҳокимининг 

матбуот хизмати.

“Келес” спорт клубининг мураббийи Дўсбўл Ережеп Лат-
виянинг Даугавпилс шаҳрида ўтказилган “Combat Ju-jutsu” 
бўйича нуфузли мусобақада ғолиб чиқди ва жаҳон чемпио-
ни бўлди.

Келеслик спортчи илк жангини ўзбекистонлик спортчига қар-
ши ўтказиб, ғалаба қозонди. Иккинчи жангда эса Польша шара-
фини ҳимоя қилган спортчини нокаутга учратди. Кейинчалик у 
испаниялик боксчи юлдузларни мағлуб этиб, чемпионат фина-
лига чиқди. У нуфузли мусобақа финалида украиналик спортчи-
ни мағлуб этиб, мутлақ ғолиб бўлди.

Вилоят минтақавий
 алоқалар хизмати.

ТУЛКИБОШ ТУМАНИДА КЎЗИ ОЖИЗЛАР
 ХАЛҚАРО КУНИ НИШОНЛАНДИ

Кўзи ожизлар халқаро куни муносабати билан Тулкибош 
туман маданият уйида “Санъатим – кўзларимнинг зиёси” 
мавзуида тантанали кеча ўтди. 

БАЛЛИ, ДЎСБЎЛ!

Давлат дастурлари доирасида Чордара туманида ба-
лиқчилик жадал ривожланмоқда.

Чордаралик  Жасулан Турсинбаев балиқ етиштиришни йўлга 
қўйиш мақсадида йил бошида «Атамекен» тадбиркорлик пала-
таси Чордара туманидаги филиалида бўлиб, «Қишлоқ омона-
ти» дастури юзасидан олиб борилаётган тушунтириш ишлари 
билан танишди.

Сўнг ёш тадбиркор рўйхатда кўрсатилган барча ҳужжат-
ларни тўплаб, «Ырыс» микромолия ташкилоти орқали ариза 
топширди ва 8 550 000 тенге миқдорида 2,5 фоизли имтиёзли 
насия олди.

  Бугунги кунда экотизимга ўргатилаётган балиқ турлари: зо-
ғорабалиқ, дўнгпешона, оқ амур.

Айни пайтда туманда балиқ етиштириш фаоллашди.

Вилоят ҳокимининг матбуот хизмати.

БАЛИҚЧИЛИК –
ИСТИҚБОЛЛИ ТАРМОҚ

Саврон туманида Эски 
Иқон қишлоғи илгаридан энг 
кўп пахта етиштирувчи ҳудуд 
мавқеини сақлаб келмоқда. 
Дилшод Саидов раҳбарлик 
қилаётган Эски Иқон қишлоқ 
ҳокимлиги ташкилий бўлим 
мудири Турғун Аҳмедов жо-
рий йилги пахта ҳосили ҳақи-
да қуйидагиларни баён этди.

– Эски Иқон қишлоғида жами 
12458 гектар майдоннинг 1633 
гектари боғ ва узумзорлардан 
иборат. Бу йил 584та деҳқон 
хўжалиги жами 6328 гектар 
майдонда пахта етиштириш-
ди. Ҳосилдорлик гектаридан 
ўртача 32 центнерни ташкил 
қилди. Етиштирилган “оқ олтин” 
“Қазақстан мақта”, “Алаулы”, 
“Нур агро 73”, “Агрофуд” МЧБ-
ларга топширилмоқда. Бу йилги 
терим мавсумининг ўзгачалиги 

– ҳосил 27та терим агрегатлари 
ёрдамида териб олинди. Қўл 
меҳнатидан фойдаланилмади. 

Ғалимжан Пернешов раҳ-
барлик қилаётган “Қазақстан 
мақта” МЧБга қарашли пахта 
тозалаш корхонаси директори 
Носириддин Зиёев билан “оқ 
олтин”дан уюлган баланд хир-
монлар олдида  суҳбатлашдим.

– Биз режаланган 5 минг 
тонна пахтани қабуллашни 
якунлаяпмиз. Янги йилгача 
ҳосилни тўлиқ қайта ишлаб, 
чигитни толадан ажратамиз. 
Пахта ҳосили нархлари ҳар 

йили деҳқон аҳлини ташвиш-
лантиради. Бу йил ҳам шундай. 
Пахтакор ҳосил нархидан таш-

вишланмаслиги учун ҳосилдор-
ликни ошириб, гектаридан 50 
центнерлик маррага  эришишни 
мақсад этдик. Бунинг учун  том-
чилатиб суғоришга асосланган 
Хитой технологиясини илк бор 
тажрибали  деҳқон Алишер 
Аҳмедовнинг пахта майдонида 
50 гектарда синаб кўриб, сўнг-
ра оммавий турда жорий этиш 
ниятидамиз. Туркия техноло-
гияси асосида пахтани қайта 
ишловчи янги корхона Тўра-
жон Саидов томонидан барпо 
этилмоқда, – деди Носириддин 
Зиёев.

Хирмонга барака, кўксида 
тоғлар кўтарган қадоқ қўлли 
қадрли пахтакорлар!

Ш. МАДАЛИЕВ.
Муаллиф суратга олган.  

“Оқ олтин – 2023” 

ЭСКИ ИҚОНДА ЭНГ КЎП 
ПАХТА ЕТИШТИРИЛДИ

“АМАNАТ” партиясининг Сайрам туман филиали Жамоатчилик 
қабулхонасида туман партия филиали ижроия котиби Қуаниш 
Адирбекули ташаббуси билан туман кенгаши депутатлари Сиқим-
бай Сағиндиқов, Муҳиддин Сиддиқов, ТИИБ бошлиғи ўринбоса-
ри, полиция полковниги Бауржан Есенов, давлат ва хусусий суд 
ижрочилари, қишлоқ  ҳокимлари, ҳокимлик бўлимлари раҳбар-
лари, ўринбосарлари, Сайрам туман электр тармоғи директори, 
марказий шифохона бош шифокори ўринбосари, ижтимоий-руҳий 
ёрдам хизмати раҳбари, ҳуқуқшунос Ғалим Медеуов, адвокатлар, 
нотариуслар, медиаторлар ва ОАВ вакиллари иштирокида фуқа-
роларнинг жамоат қабули ўтди. Унда 10 нафар фуқаронинг маса-
лалари муҳокама қилинди.

Қабулга ташриф буюрган лар ер олиш ва қонунийлаштириш, 
электр тармоғи, уй-жой олиш учун навбатда туриш, алимент 
ундириш, фирибгарлик, махсус ижтимоий ёрдам олиш, тиббий 
ёрдам, иссиқ сув таъминоти каби 10та долзарб масалани кўта-
ришди. Жумладан, 7та масала ўз ечимини топди, қолганлари 
ўрганилмоқда.

Йиғилиш якунида кўтарилган масалалар эътибордан четда 
қолмаслиги, улар “АМАNАТ” партияси назоратида бўлиши маъ-
лум қилинди.

З. МЎМИНЖОНОВ.

НАВБАТДАГИ 
ЖАМОАТ ҚАБУЛИ

Шимкент шаҳри, Ал-Форо-
бий тумани, Бодоморти (За-
бадам) даҳасидаги 1400та уй-
да истиқомат қилувчи 8500 
нафар фуқарога мутасадди 
маҳалла қўмитаси раиси Тўй-
чивой Исломов билан суҳ-
батимиз турли мавзуларни 
қамради. Медиация усулидан 
тортиб, даҳанинг ҳаёти, 
аҳолини ташвишлантираёт-
ган  муаммолар, хуллас, раис 
билан мулоқотимиз қизиқар-
ли савол-жавоблардан ибо-
рат бўлди.

 – Ҳудудда баҳс-мунозара-
ли масала ёки зиддият пайдо 
бўлса, даҳада медиатор, яъни 
сиз фаолият юритаётганингиз 
ҳақида аҳоли хабардорми?

– Кўпчилик медиаторга му-
рожаат қилишни хоҳламайди. 
Қозоғистонда ушбу институт, 
яъни, низолашган томонларнинг 
масаласини судгача етказмас-
дан, яраштириш йўли билан 
ҳал қилиш жорий этилганига 
10 йилдан ошса ҳам, бу соҳа 
унча ривожланмаяпти. Сабаби, 
турлича. Масалан, хорижда, 
Сингапур, АҚШ каби ривожлан-
ган мамлакатларда баҳсларнинг 
деярли 90 фоизи медиаторлар 
ёрдамида ҳал бўлади, судлар-
га ортиқча юк йўқ. Негаки, чет 
элда муаммони суд орқали  ҳал 
қилиш учун фуқаро катта ҳақ 
тўлайди, адвокатларнинг хиз-
мат ҳақи ундан қиммат. Бизда 
судга тўланадиган давлат божи 
қиммат эмас, ишларга қараб 
оқловчига тўланади, албатта, 
лекин у ҳам ҳамён кўтарадиган 
даражада. Асосийси, судьялар-
га кўпроқ ишонишади, медиа-
торлар эса халқ орасида ҳали 
ишонч, обрў-эътибор қозониб 
улгурмади.  Бодоморти аҳолиси-
га келсак, бирорта ишкал чиқса, 
дарров домлаларга мурожаат 
қилишади. Бизни эса фақат, ои-
лавий можароларда мол-мулк 
бўлиш жараёнида оддий гувоҳ 
сифатида чақиртиришади. Яқин-
да медиация масалаларига ба-
ғишланган катта йиғинда, яъни 
ўқув машғулотида иштирок этиб, 
сертификат олдим. Халқаро 
даражадаги мураббийлар етар-
лича ахборот беришди. Бизда 
ўз ишимизни самарали бажариш 
учун ҳуқуқий асос билан бирга, 
шарт- шароитлар ҳам етарли, 
шунинг учун фуқаролар ўртаси-
да ҳамжиҳатлик ва меҳр-оқибат 
фазилатларини янада кучайти-
ришга  доим тайёрмиз. 

– Маҳалла қўмитаси раиси  
ҳудудидаги фуқароларни яхши 
таниши, ҳар бир хонадон билан 

яқин мулоқот ўрнатиши, кўчалар 
ва жамоат жойларини назорат 
қилиб туриши керак. Сиз бу со-
ҳада 25 йилдан зиёд фаолият 
юритиб келасиз. Бодомортилик-
ларни қайси муаммолар таш-
вишлантирмоқда?

– Деярли 40та кўча аҳолиси-
нинг  ижтимоий муаммолари, 
барча коммунал масалалари 
зиммамиздаги вазифалардан. 
Қолаверса, аҳолининг зарурий 
эҳтиёжи – ички кўчалар ҳолати 
давлат эътиборидан  четда қо-
либ кетмоқда. Ҳокимлик марка-
зий кўчалар,  мактаб, касалхона, 
болалар боғчалари жойлашган 
ҳудудларни ободонлаштирмоқ-
да, ички йўлакларни таъмирлаш 
эса доим кейинга қолади. Сўнгги 
йилларда ана шундай жойларга 
чироқлар ўрнатиб, асфальт-
лашни йўлга қўйдик, ариқлар, 
оқова тизими масалалари кун 
тартибидан тушмаяпти. Маъ-
лумки, Бодоморти даҳасидаги 
марказий Саттарханов кўчаси 
бир томонлама ёпиб қўйилган,  
шаҳарнинг ўртасидаги Қўнаев 
шоҳкўчаси даҳа ичидан ўтаёт-
гани бироз муаммоларга сабаб 
бўлди.  13-сонли Муқимий  ном-
ли мактаб атрофидаги  кўчага 
машина сиғмай, ўқувчиларга 
хавф туғдирди. Директор Луиза 
Собирова Астанага ҳам муро-
жаат қилиб, комиссия келишига 
эришди. Ноябрь ойининг бо-
шида йўл очилади, деб қарор 
қилинди, лекин қишки мавсум-
да цемент ишлаб чиқарадиган 
завод маҳсулоти ўз вақтида 
келмай, яна, ёғингарчиликлар 
туфайли ишнинг иккинчи қисми 
битмай қолди. Устига яна бир қа-
тор асфальт қуйилса, катта йўл 
яқин кунларда очилади.  Лекин 
шуниси диққатга сазоворки, янги 
йўл остидаги бутун инфратузил-
ма янгиланди, барча қувурлар 
алмаштирилди. Энди, йўл ту-
шаётган жойдаги бир-икки тижо-
рат нуқталари билан олди-сотди 
масалалар келишилса, бу маса-
лада муаммо деярли қолмади.

– Қабристон хусусида фик-
рингиз...

– Деярли бир асрлик тарихга 
эга “Қашқа” қабристони батамом 
ёпилди.

Ҳокимлик қароридан ташқа-
ри, яна 7та идоранинг хулосаси 
билан эски қабристонга майит 
қўйиш тўхтатилди. Сабаби – 
дафн қиладиган жойнинг ўзи 
қолмади. Яқинда Ал-Форобий 
тумани ҳокими ўринбосари ва-
зифасини вақтинча бажараётган 
Марат Тажибаевнинг қабулида 
бўлдик. Ҳамроҳим “Оңтүстік” (со-
биқ Чапаевка) даҳаси раиси Аб-
дуқодир Маҳаммедов иккимизга 
бу ҳақдаги қарор кўрсатилди, 
узил-кесил жавоб берилди. “Эн-
ди Қизилжар тарафдаги қабрис-
тонга (мол бозори томондаги) 
дафн этилсин”, дейилди. 

 – Бодомортига қатнайдиган 
16- йўналишига эътирозлар 
кўп.

 – Бу нафақат даҳамизга 
тегишли муаммо, балки бутун 
шаҳарнинг муаммоси ҳамдир. 
16 -йўналишида қатнайдиган 
яшил рангли автобусларнинг 
фойдаланиш муддати деярли 
тугаб қолган. Шунинг учун тез-
тез бузиляпти, жадвал бўйича 
қатнаётганлари жуда кам қолди. 
Оралик 15-20 дақиқа. 2 йилдан 
кейин шу автобуслар ҳам қол-
майди.  Аксарият ҳайдовчилари-
нинг малакаси талаб даражаси-
да эмас. Жамоат транспортида 
ишлайдиган ходимнинг билим 
даражаси, маданияти ҳам шунга 
яраша бўлиши керак. Афсуски, 
бугунги хусусий корхоналар на 
меҳнат тажрибасига қарашади, 
на бошқа талабларга. Илгари 
шаҳар транспортида ишлаш 
учун муайян меҳнат тажрибаси, 
ижобий тавсифнома, мустаҳкам 
саломатлик талаб этиларди. 
Ҳозир бу меъёрлар эътибордан 
қолди. 

Кейин бугунги тизим, яъни 
электрон пул муомаласи билан 
ишлаш бир томондан қулай, 
шаффоф. Лекин иккинчи томон-
дан ҳайдовчи йўловчини йўл-
кира тўлаган-тўламаганини на-
зорат қила олмайди, бунга жис-
монан улгурмайди ҳам. Кейин 
ўз ҳамёнига пул тушмагандан 
кейин, қизиқиши ҳам йўқ. Ша-
ҳар ҳокимлиги текширувчилар-
ни тайинлади, лекин уларнинг 
ҳаммаси бир кун ичида юзлаб 
автобусни текшира олмайди.  
Мана бир йилдирки, назоратчи-
лар лоақал бир-икки йўловчига 
жарима солганини кўрмадим.  
Лекин ҳеч қандай ҳақ тўламай, 
автобусларда бемалол қатнаб 
юрган фуқароларни кўряпман. 
Оқибатда на кундалик режа 
бажариляпти, на харажатлар 
қопланяпти. Хазинага етарли 
маблағ тушмаяпти. Ҳайдовчига 
эса  маош тўланиши, транспорт-
га ёнилғи қуйилиши, таъмирлаш, 
ювиб-тозалаш, ҳаммасига пул  
керак, ахир. Бу тизим самара 
бермаётгани аниқ. Шунинг учун 
ҳокимлик янги йилдан йўлкирани 
оширмоқчи, 90 тенге бўлади, де-
йилмоқда. Хуллас, тизимга катта 
ўзгариш керак.

 – Яна қандай муаммоларга 
тўхталмоқчисиз?

– Энг ижтимоий аҳамиятга 
молик озиқ-овқат маҳсулотлари, 
яъни 19та ижтимоий маҳсулот 
тури (нон, гуруч, мой, тухум ва 
бошқалар)ни сотадиган кичик 
дўконларда нарх-наво назорат-
сиз қолмоқда. Тегишли ҳужжат-
ларсиз сотилади. Ваҳоланки, бу 
маҳсулотларга юкхат берилиши 
ва энг кўпи 15 фоиздан ортиқ 
баҳо қўйилмаслик керак. Лекин 
бу қоида қўпол равишда бузил-
моқда. 

Яна бир муаммодан дилим 
хира. Ишсизлик кўпаймоқда, аҳо-
лининг сусткашлиги сезилади. 
Даҳада оқова сувлар масаласи 
ижобий ҳал бўлмаган. Агар аниқ 
мисоллар келтирсам, айрим кў-

чалардаги хонадонлар “септик” 
нималигини билмайди, уялмай-
нетмай кўчадан ўтган ариқни шу 
мақсадда фойдаланади. Оддий 
совун кўпигидан тортиб, барча 
ахлат турлари, маиший чиқин-
дилар ариқларни тўлдириб таш-
лайди. Натижада қўни-қўшнилар 
ўртасида низо чиқади. Йиғилиб 
қолган оқова сувлар зараркунан-
далар, пашшалар билан тўлиб, 
кўчаларни бадбўй ҳидларга тўл-
диради. Норози фуқаролар дар-
дини эшитиб, ҳокимлик ва қатор 
идоралардан вакиллар чақир-
тириб, йиғилиш ўтказсак, айнан 
ўша норози одамларнинг ўзлари 
қатнашмайди. Ахир, муаммо ҳал 
бўлиши учун югуриб-елиш керак, 
мутасаддилар билан муомала 
қилиш керак.  Агар, расмий муро-
жаатлар бўлмаса, идоралар ва-
киллари курсиларида бемалол 
ўтираверади, имкониятлар бой 
берилиб қолаверади. Ниҳоят, 
оқова тизими масаласини ҳал 
қиляпмиз, 2024 йилда “Дам-
ба” маҳаллалари, 2025 йилда 
“Бодоморти” марказий тизимга 
уланади. 

– Сиз газетамизнинг яқин 
дўстларидан бирисиз. Ҳозир 
обуна пайти. Даҳада қанча 
муштариймиз бор, бу борада 
муаммоларни айта оласизми?

– Барака топкур,  тадбиркор 
Тўйчи Тошхўжаев  бир нечта 
мавсумдан буён 50та газетани 
аҳоли учун ёздириб бермоқда. 
Мен эса уларни 3-4та нуқтага, 
яъни мижоз кўп кирадиган савдо 
дўконларига, бир нечта хона-
донларга етказиб тураман. Шу 
ерлардан истаган киши бепул 
олиб, газета ўқиётган эди. Бу 
“тизим” самара бермай қўйди. 
Негаки, айрим нопок кишилар шу 
ердан туриб, газетани одамлар-
га пулга сотиб бераётгани ҳақи-
да маълумот эшитдик. Яхшиси, 
почта орқали расмийлаштириш-
ни лозим топдик. “Қазпошта” 
нархи бироз қиммат, лекин аниқ 
манзилларга етказиб беради. 
Шаҳар ижтимоий таъминот бўли-
ми орқали давлат газеталаридан 
35тасини фахрийларимиз олиб 
туришарди. Сўнгги 5 ой ичида 
бунга имконият бўлмади. 

 – Почта хизматига ҳам но-
розиликлар бор эди-ку.

– Ҳа, “Қазпошта” филиалига 
норозилик кўп бўлди. Нашрлар 
ўз вақтида етказилмай, яна бош-
қа муаммолар чиқиб, ахийри, 
прокуратурагача мурожаат қил-
дик. Текшир-текшир бошланди 
ва 2 ходим ишдан олинди. Ҳозир 
тартиб бор, демак, почта билан 
бемалол ишлаш мумкин. Янги 
йилдан бошлаб таъминот бўли-
ми берган рўйхат бўйича  фах-
рийларимизга тарқатишни ният 
қиляпмиз. Мабодо бу мавзуга 
оид маълумот керак бўлса, мен-
га мурожаат этишлари мумкин.

– Ишларингизга ривож, суҳ-
бат учун ташаккур.

Н. МАВЛОНОВА.

Кўплашиб кўтарилган
юкнинг масъулияти

Қозоғистон, Озарбайжон ва Ўзбекистон энергетика соҳасида ҳамкорлик доирасини кенгайтиради.

Малакатимиз Европа, Осиё ва 
минтақавий учрашувларда ўз фик-
ри, йўл-йўриғи ва сиёсати билан 
қатнашиб, умумжаҳон сиёсий ва-
зиятини шакллантиришда, умумин-
соний муаммоларни ҳамжиҳатлик 
билан ҳал қилишда фаол иштирок 
этмоқда. Эндиликда Қозоғистон – 
қатор етакчи халқаро сиёсий, иқти-
содий, молиявий бирлашмаларнинг, 
уюшмаларнинг аъзосидир.

Президентимиз Қасим-Жўмарт Тў-
қаевнинг дунёнинг энг бақувват ва 
тарақий этган давлатлари раҳбарлари 
билан учрашаётгани, халқаро иқти-
содий ҳамкорликни ривожлантириш 
борасидаги музокаралари қалбимизда 
ғурур ва ифтихор ҳиссини уйғотади. 

"Қозоғистоннинг бойликлари кўп, 
лекин бизнинг энг улкан бойлигимиз, 
энг юксак қадриятимиз – жамиятимиз-
даги тинчлик, миллатлараро дўстлик 
ва ҳамжиҳатликдир", дея бот-бот 
такрорлайди Давлатимиз раҳбари. Бу 
сўзларнинг қадри барча қозоғистон-
ликлар учун беқиёс. 

Элимизда хотиржам, баҳамжиҳат 
яшаётган этнос ва элатлар бирдамли-
гининг узоқ тарихий илдизлари мав-
жуд. Минг йилликлар мобайнида Буюк 
Ипак йўлида бўлган мамлакатимиз 
савдо-сотиқ, маданият, илм-фаннинг 
маркази ҳам саналган. Бағрикенглик, 
меҳмондўстлик, ўзга халқлар мада-
нияти ва динини ҳурмат қилиш, хуш-

муомалалик каби ижобий фазилатлар 
ҳар томонлама шаклланган. Шу боис 
турли урф-одат ва анъаналар бақамти 
ривож топиб келган.

 Ўз тили, маданияти, санъати, 
миллий ҳунармандчилиги, урф-одат 
ва анъанасига эга бўлган этнома-
даният бирлашмалари фаолиятини 
мувофиқлаштириш Қозоғистон халқи 
Ассамблеяси зиммасига юклатилган.

Ассамблея этномаданият бирлаш-
малари фаолиятини мувофиқлашти-
риш, уларга амалий ва услубий кўмак 
бериш, ҳар бир миллатнинг ўзига хос 
урф-одат, анъаналари ва тилини ас-
раш, такомиллаштириш, бағрикенглик 
тамойили асносида миллатлараро 
тотувлик, ҳамкорлик ва ҳамжиҳатлик 
фазилатларини сингдириш каби вази-
фаларни бажариб келмоқда.

Эътибор қаратган бўлсангиз, одам-
ларнинг турмуш тарзи, дунёқараши, 
фикрлаши, одат ва анъаналари ҳам 
бир-бирига ўхшаш. Бу ўхшашлик 
уларнинг дўстлик алоқаларини яқин-
лаштиради ва меҳр-муҳаббат оловини 
ёндиради. Ҳар бир халқнинг вакилла-
ри бир-бирининг маданиятини ҳурмат 
қилади. Бир-биридан ўрганиб, ўз ма-
даниятининг тараққий этишига ёрдам 
беради. Турфа маданият манбалари 
бизларнинг дунёқарашимизни кен-
гайиши ва тараққий этишига таъсир 
кўрсатади.

 Этномаданиятнинг асосий талаб-

ларидан бири – шоир ва ёзувчиларни 
қўллаб-қувватлаш. Улар бир эмас, уч-
тўрт тилда ижод қилса, жаҳон адабиё-
ти намуналарини бевосита таржима 
қилиш имконига эга бўлса, этномада-
ният, қадрият ва анъаналарини маҳо-
рат билан дунё тилларига ўгириб, эт-
номаданият ва адабиётимизнинг ноёб 
қирраларини дунёга танитса, туркий 
эллар орасидаги дўстликни мустаҳ-
камлашга ҳисса қўшган бўламиз.

Юртимизда "Келажаги ягона мил-
лат" ғояси тарғиб қилинади. Бу таҳ-
синга лойиқ. Зеро, инсонлар ўртаси-
даги дўстлик, биродарлик алоқалари 
қадим-қадимдан халқимиз томонидан 
улуғланиб келаётган юксак фазилат-
дир. Дўстлик туфайли эл-юрт тинч ва 
обод, халқлар фаровон яшайди. 

Назаримда жаҳон тирикчилигининг 
ризқи бўлган қуёш шарқдан тонг от-

тириб, то пешингача ўзининг бутун 
тафти, меҳри, қудрати, орзу ва ҳава-
сини бошида қор, дилида баҳор бўлган 
муқаддас, толеи баланд бўлган Турон 
элига тўкиб солади, ундан кейин эса 
ўз йўлида давом этади. Шунинг учун 
унинг ери олтин, ҳавоси беғубор, суви 
ширин, халқи улуғвордир.

               
   Отабой РАҲИМҒОЗИЕВ.

ҚАДИМ ЮРТИМ, 
БАХТ БЕШИГИМ – 
КЎҲНА ТУРОНИМ!

Ўзбeк, қирғиз, қозоқ – сартимсан, уйғур, татар, туркман – туркимсан,
Тожик, озор, ўғуз ўзингсан, бир Онадан тарқагандирсан.
Бир-бирингдан ажрамагин ҳеч, гина-кудрат, ғанимликдан кеч,
Тугунларни биргалашиб еч, оғаларим кеч бўлмасин кеч.
Қаддинг кўтар, Она Туркистон, йиллар ўтар, қара, Туркистон!

Қўшиқдан.

Бугунги кунда туманда 235 мингдан 
зиёд одам истиқомат қилади, бу аҳоли 
вилоят аҳолисининг 11 фоизи демак-
дир. Жумладан, 11та қишлоқ округи, 
42та қишлоқ мавжуд. Жорий йилнинг 9 
ойида туманда ялпи маҳсулот ҳажми 
185 миллиард тенгега етиб, ўсиш 103,3 
фоизни ташкил этди.

Журналистлар дастлаб Манкент 
қишлоғида очилган “Өзге” спорт маж-
муаси фаолияти билан танишишди. 
Лойиҳавий қиймати 770,0 млн. тенге-
лик иншоот “Оддий буюмлар иқтисо-
диёти” дастури доирасида 170,0 млн. 
тенге насия ёрдамида барпо этилган. 
Мазкур спорт мажмуаси бир кунда 
1500 одамга хизмат кўрсатишга мўл-
жалланган. Айни пайтда 180 нафар 
ўғил-қиз футбол, стол тенниси, сузиш, 
кураш ва бокс билан шуғулланмоқда, 

15 нафар мураббий доимий иш билан 
банд. 

Сайрам тумани ҳокими ўринбосари 
Ш. Убайдуллаевнинг айтишича, туман-
да кичик ва ўрта тадбиркорлик жадал 
суръатлар билан ривожланмоқда. 

– Умумий ишлаб чиқаришнинг 56 
фоизи қишлоқ хўжалиги, 18,3 фоизи 
саноат, 18,5 фоизи савдо тармоғи-
га тўғри келади. Жорий йилда 255 
миллиард тенге миқдорида маҳсулот 
ишлаб чиқариб, 5,8 фоиз ўсишга (2022 
йилда 241 миллиард тонна) эришишни 
режалаштирганмиз,– деди у.

Тадбиркорликнинг асосий қисми 
қишлоқ хўжалиги йўналишида, шу-

нингдек, савдо ва хизмат кўрсатиш 
соҳалари ҳам қамраб олинган. Бугун-
ги кунда фаолият юритаётган кичик 
бизнес субъектлари сони ўтган йилга 
нисбатан 25,4 фоизга ортиб, 21701та-
ни ташкил этди. Уларнинг 53 фоизи 
хусусий тадбиркорлардир. Улар туман 
иқтисодиётини ривожлантиришга са-
марали ҳисса қўшмоқда. 

Шундан сўнг журналистлар туман 
маркази – Оқсукент қишлоғидаги 
етакчи корхоналардан бири – “ECO-
BUILDING GROUP” МЧБга ташриф 
буюришди. Корхона раҳбари Мадияр-
бек Даурбаевнинг айтишича, бу ерда 
барча турдаги газоблок ва бетон маҳ-
сулотлари ишлаб чиқарилади. Лойиҳа-
нинг умумий қиймати 1026,3 миллион 
тенге бўлиб, 62 киши меҳнат қилмоқ-
да. Харидоргир маҳсулотлар Шимкент 
шаҳрига, Қизилўрда, Туркистон ва 
Жамбил вилоятларига жўнатилмоқда.

Оқсувкент қишлоғида ОАВ вакил-
лари ташриф буюрган яна бир йирик 
иншоот – “TURKISTAN май” савдо 
белгиси остида кунгабоқар ёғи ишлаб 
чиқарувчи корхонадир. Корхона раҳба-
ри Рихсибой Мамедовнинг айтишича, 
у йилига 1200 тонна маҳсулот ишлаб 
чиқаради. Бугунги кунда бу ерда 50 
киши меҳнат қилмоқда. Лойиҳа қий-
мати 435,0 млн. тенге. Маҳсулотнинг 
70 фоизи Қозоғистон бозорига чиқа-
рилса, 30 фоизи Ўзбекистон, Қирғи-
зистон ва Хитойга экспорт қилинади. 
Шунингдек, ОАВ вакиллари тумандаги 
60 минг тонна омихта ем ишлаб чи-
қаришга қодир кенг тармоқли завод 
фаолияти билан яқиндан танишдилар. 
“ХТ Абдуқодиров” корхонасида 20 ки-
ши доимий иш билан таъминланган. 
Лойиҳа қиймати – 600,0 млн. тенге. 
Бугунги кунда маҳсулотнинг 30 фоизи 
Ўзбекистонга экспорт қилинмоқда.

Маълумки, Давлат раҳбарининг 
топшириғига кўра, қишлоқларни обо-
донлаштиришга алоҳида эътибор 
қаратилмоқда. Қишлоқ аҳолисининг 
даромадини ошириш, уларнинг фа-
ровонлигини таъминлашда, айниқса, 
жорий йили ишга туширилган “Қишлоқ 
омонати” лойиҳасининг аҳамияти 
муҳим. Ушбу лойиҳага тумандаги 
Оқбулоқ, Жибек жўли, Қайнарбулоқ, 
Кўлкент қишлоқ округлари киритилган.

Мазкур қишлоқларда жами 266та 

лойиҳани амалга ошириш режалаш-
тирилган. Бугунги кунда 234 нафар 
фуқаронинг 1 миллиард 200 миллион 
тенгелик лойиҳалари “Ырыс” КМТга 
тақдим этилди. Жумладан, 189та ло-
йиҳа (1,1 млрд. тенге) маъқулланди, 
132та лойиҳа (757,6 млн. тенге) молия-
лаштирилди.

ОАВ вакиллари билан учрашган 
Қорабулоқ қишлоғи ҳокими Комилжон 
Абдулаҳадов туман ҳокими Арман 
Сабитовнинг топшириғига кўра, қиш-
лоқда олиб борилаётган ободончилик 
ва тозалик ишларига тўхталди. Қиш-
лоқ марказидаги Т. Рустамов кўчасини 

кенгайтириш, шунингдек, кўчаларни 
асфальтлаш ишлари давом этмоқда. 
Маълум бўлишича, марказлашган 
ичимли сув тармоғини тортиш 2024-
2025 йилларга режаланган экан, шун-
дан сўнг қолган кўчаларни асфальт-
лаш жадал амалга оширилади. 

К. Абдулаҳадов бугунги кунда қиш-
лоқ марказида 17та ноқонуний қурил-
ган иншоот аниқланганини маълум 
қилди. Уларнинг 10таси бузилиб, 
қолган иншоот эгаларига бузиш учун 
муддат берилди. Агар тадбиркорлар 
“қизил чизиқ”да жойлашган биноларни 
ихтиёрий равишда бузмаса, иш судга 
оширилади ва уларга 1,5 миллион 
тенге миқдорида жарима солиниши 
мумкин. 

Сўнг ОАВ вакиллари, ҳоким так-

лифига биноан, ҳашар йўли билан 
амалга оширилаётган Абдулла Охун 
кўчасини кенгайтириш ишлари билан 
танишдилар.

– Кўчамиз жуда тор эди, – дейди 
маҳалла бийи Сайдаҳмад Аҳмедов. – 
Кўпчилик билан маслаҳатлашдик ва 
уни ҳашар йўли билан кенгайтириб, 
шағал тўшашга келишдик. Ҳокими-
миз келгуси йили маблағ ажратилса, 
давлат ҳисобидан асфальт тўшашга 
ваъда берди. 

Келгуси манзилда журналистлар 
“Қишлоқ омонати” лойиҳаси доира-
сида тадбиркорлик фаолиятини бош-

лаган кўлкентлик чорвадор Темирхон 
Сарсенов билан мулоқотда бўлдилар. 
У лойиҳа доирасида 5 млн. 600 минг 
тенге миқдорида 2,5 фоизли насия 
олиб, 80 бош совлиқни парваришла-
моқда. Тадбиркор келгусида қўйлар 
сонини кўпайтириш ниятида. Шунинг-
дек, кўлкентлик тиш шифокори Маъ-
руфжон Имомов ҳам мазкур лойиҳа 
доирасида 7 миллион 100 минг тенге 
миқдорида насия олиб, стоматология 
ускуналарини янгилашни мақсад ту-
тибди.

– “Қишлоқ омонати” лойиҳаси дои-
расида 92та лойиҳа таклиф этилди, 
– дейди Кўлкент қишлоғи ҳокими Ўткир 
Йўлдошев. – Уларнинг 71таси маъқул-
ланиб, 52таси молиялаштирилди. Жо-
рий йили 210 одам доимий иш билан 
таъминланди. 

Матбуот сафари якунида журна-
листлар Қасимбек датқа қишлоғидаги 
“Қайип ата” МЧБда бўлишди. Ушбу 
гўштни қайта ишлаш корхонаси 2016 
йилда ишга туширилган. Ҳар куни 
100та қорамол сўйилади. Ҳозир бу 
ерда 45 киши иш билан таъминланган. 
Ўзбекистон билан 20 минг тонна гўшт 
етказиб беришга шартнома тузилган. 
Келгусида Хитой сармоядорлари би-
лан мол суяги, калла-почаси ва қонини 
чуқур қайта ишлаш борасида шартно-
ма тузиш режаланган.

З. МЎМИНЖОНОВ.
Тасвирларда: матбуот сафаридан 

лавҳалар. 

ТАДБИРКОРЛИК 
ЖАДАЛ РИВОЖЛАНМОҚДА

Сайрам туманининг ижтимоий-иқтисодий тараққиётига ма-
ҳаллий ишлаб чиқарувчилар ва тадбиркорларнинг қўшаётган 
ҳиссаси салмоқли. Зеро, янги иш ўринлари ташкил этиш, ич-
ки бозорни таъминлаш, тадбиркорликни қўллаб-қувватлаш 
алоҳида аҳамиятга эга. Туманда бу борада амалга ошири-
лаётган ишлар билан яқиндан танишиш мақсадида маҳаллий 
ОАВ вакиллари учун матбуот сафари уюштирилди.

«ЧАШМА» ижодий уюшмаси – 35 ёшда!

Уч минг йиллик тарихга эга кўҳна 
“Лазги” рақси куйларининг фавқу-
лодда оҳангдорлиги, ҳаракатлари-
нинг жозибаси, жўшқин 
оташи, раққосанинг ўт-
ли ва ҳуркак нигоҳла-
ри ҳеч кимни бефарқ 
қолдирмайди, қалбдаги 
мудроқ туйғуларни уй-
ғотади, руҳият, заковат ва 
ҳиссиётнинг ёруғ оламлари-
га, юксак чўққиларига чор-
лайди. Профессор Гавҳар 
Матёқубованинг илмий из-
ланишлари Хоразм рақс 
мактабининг гултожи – 
“Лазги”нинг фаолиятига 
бағишланган. Зеро, ҳар 
бир кашфиётда муал-
лифнинг тафакк ури, 
маънавий-руҳий имко-
ниятлари, тасаввурла-
ри, туғёнлари, илҳоми 
ва ижодкорлик истеъ-
доди бўй кўрсатиб ту-
ради. 

Ўзбек миллий рақс 
санъатининг улкан 
билимдони, моҳир 
раққоса, Ўзбекистон 
халқ артисти Гавҳар-
хоним Матёқубованинг 
тадқиқотчи-этнограф, моҳир балет-
мейстр, тажрибали хореограф-педа-
гог сифатида амалга ошираётган эзгу 
ишлари миллат камолоти ва Ватан 
тараққиётида алоҳида аҳамият касб 
этади. У зиддиятларга бой икки олам 
– ўтмиш ва келажак кесишган нуқта-
да қадим Хоразм рақсларининг кўҳна 
илдизларини этнография ва миллий 
қадриятлар билан уйғунликда ўргана-
ди. У яратаётган рақслари ва илмий 
тадқиқотлари бир-бирининг манти-
қий-эстетик давомига ўхшайди: улар 
уйғунлигида “Авесто”нинг мўъжизага 
тўла “гоҳ”лари, “эзгу сўз, эзгу амал, 
эзгу фикр”нинг қўнғироқлари, қадим 
қалъаларнинг садолари жаранглаб 
туради. 

Ўзлигини англаган инсон севим-
ли машғулоти билан шуғулланиш 
асносида маънавий эҳтиёжларини 
қондиради ва саодатга эришади. 
Инсоннинг касбидан завқланиши – 
буюк саодат. Бу саодатни бошқаларга 
улашиш эса чинакам эзгуликдир. 
Г. Матёқубова ўз олдига қўйган ил-
мий муаммоларни ўрганишда фақат 
рақсга оид материалларни таҳлил 
қилиш билангина чекланиб қолмас-
дан, тарих ва археология фанларига 
ҳам мурожаат қилди. Натижада Хо-
разм рақсларининг тараққиётида халқ 
этнографияси муҳим аҳамиятга эга 
эканлигини илмий жиҳатдан асослаб 
берди. У дастлабки тадқиқотлари 
биланоқ илмий жамоатчиликнинг 
эътиборини қозонди. Дунёнинг барча 
халқларида бўлгани каби, ўзбек рақс 
санъатшунослигида ҳам миллий 
рақсларнинг илмий тадқиқотидан 
кўра, машҳур раққосаларнинг ҳаёти 
ва ижоди ҳақидаги китоблар 
кўпроқ. Бир рақсни бадиий, 
эстетик-этнографик йўналиш-
да, тўлиқ монографик тарзда 
ўрганиш бўйича шу пайтгача 
алоҳида асар яратилмаган эди. 
Г. Матёқубованинг “Офатижон 
Лазги” ва “Лазги” монография-
лари шу бўшлиқни тўлдирди. 
Уларда Хоразм рақслари тўлиқ 
тасниф қилиниб, ҳар бирига хос 
шаклланиш босқичлари аниқ-
ланди. 

Хоразм рақслари этнография 
мактабининг асосчиси Г. Матё-
қубова санъат оламидаги илк 
қадамини беназир санъаткор 
К. Отаниёзовнинг яллаларига 
рақсга тушишдан бошлаган. 
Ўзбекистон халқ артисти, эл 
суйган буюк ҳофиз Комилжон 
Отаниёзовнинг ҳар бир сабоғи-
ни ёдда сақлашга ҳаракат қил-
ди. Гавҳар Матёқубованинг 1993 
йилда Ғафур Ғулом номли наш-
риётда чоп этилган “Офатижон 
Лазги” китоби ўша ўлмас сабоқлар-
нинг маҳсулидир. Улуғ ҳофиз Хоразм 
ўтмиши, қадим маданияти, санъати 
ва адабиётининг катта билимдони 
эди. Йигирма саккиз йиллик раққоса-
лик фаолияти давомида 100дан зиёд 
куй-қўшиққа яккахон сифатида рақсга 
тушиб, катта муваффақият қозонишга 
ҳам устозидан мерос ўгитлар туфай-
ли эришди. Хоразм рақслари билан 
бир қаторда туркча, эронча, арабча, 
покистонча, ҳиндча, тожикча, афғон-
ча, туркманча, озарбайжонча рақс-
ларни маромига етказиб ижро этди. 

У 62 йиллик меҳнат фаолияти 
давомида тинимсиз изланишлари 
эвазига 100дан зиёд шогирдлар 
тайёрлади ва улар орасида Ўзбе-

кистонда хиз-
мат к ў рс ат г ан 
артистлар, Зул-
фия номидаги 
Давлат мукофо-

ти ҳамда “Ниҳол” 
Давлат мукофоти 
с овриндорлари, 
Мукаррама Турғун-
боева номли тан-
ловнинг, “Нафосат 
бўстони”, “Устоз ва 
шогирд мактаби” 
к ўрик-танловла -
рининг ғолиблари 
бор. Ўзбекистон 
давлат хореогра-
фия академияси 
сиртқи бўлим та-
лабалари, “Ниҳол” 
Давлат мукофоти 
совриндори Дил-
ноза Ортиқова, 
Мукаррама Тур-

ғунбоева номли кў-
рик – танловнинг 

мутлақ ғолибаси 
Дилноза Мавлоно-

валарнинг “Сур-
най Лаз гис и”, 
“Лазги афсона-

си” ва “Анахита” рақслари хориж мам-
лакатларида ҳам ниҳоятда машҳур.

2019 йилнинг 12 декабрь куни Ко-
лумбиянинг Богота шаҳрида ЮНEС-
КОнинг Номоддий меросни муҳофаза 
қилиш ва асраш бўйича ҳукуматла-
раро қўмитасининг 14-сессиясида 
қадим Хоразмнинг ташриф қоғози – 
ўзбек миллий рақси “Лазги” инсоният 
номоддий меросининг рўйхатига Ўз-
бекистон маданий меросининг унсури 
сифатида овоз бермасдан, ўзаро ке-
лишув асосида киритилди. Бу – қадим 
илдизлари “Авесто”га, Тупроққалъа 
деворларидан топилган мил. 1-3 – 
асрларга мансуб чилтор чалаётган 
аёл расмига бориб тақаладиган муаз-
зам “Лазги”нинг ҳам ижрочи, ҳам ўрга-

тувчиси, ҳам тадқиқотчи, ҳам тарғи-
ботчиси – ўзбек санъати ва мадания-
тининг билимдони, Ўзбекистон халқ 
артисти Гавҳархоним Матёқубованинг 
узоқ йиллик машаққатли меҳнати ва 
изланишларига, ижодий тафаккурига 
берилган юксак баҳо бўлди.

Ҳар бир авлод ўз қисмати билан 
санъат аталмиш улуғ даргоҳга қадам 
қўяди. Чинакам истеъдод учун ижо-
дий фаолиятнинг дастлабки босқичи 
муҳим аҳамиятга молик. Ўзбекистон 
халқ артисти, “Меҳнат шуҳрати” орде-
ни совриндори Гавҳархоним Матёқу-
бова шу бугунги кунга қадар Туркия, 
Арабистон, Ҳиндистон, Корея, Хитой, 
Канада, Ирландия, Индонезия, Таи-
ланд каби 41 хориж давлатларида 

бўлиб, Хоразм рақс санъатини дунёга 
тарғиб қилиш ва уни ривожлантириш-
га ҳисса қўшиб келаётган жонкуяр 
балетмейстер, мактаб яратган атоқли 
санъаткордир. 

 2019 йилдан буён Гавҳар Матёқу-
бова ва унинг шогирдлари ҳар ҳаф-
тада бир марта Америка Қўшма Штат-
ларидаги Евроосиё рақс академияси 
учун онлайн машғулотлар ўтказмоқ-
да. Хорижлик ўзбек миллий санъати 
ихлосмандлари улкан иштиёқ билан 
рақс ўрганишар экан, уларни биринчи 
навбатда ҳар бир ҳаракат номининг 
луғавий маъноси қизиқтиради. Гав-
ҳар Матёқубова рақс ҳаракатларини 
кўрсатар экан, уларнинг номларини 
имкон даражасида шарҳлаб бера 
бошлади. Шу аснода 2020 йилда “Хо-
разм рақс ҳаракатлари номларининг 
ўзбекча-русча-инглизча-французча-
туркча қисқача изоҳли луғати” ҳамда 
“Хоразм “Лазги” рақси: тарихи ва тав-
сифи” номли монография яратилди. 
Йигирма босма табоқдан иборат маз-
кур монография кўпчилик олимлар 
ва тадқиқотчиларнинг эътиборини 
тортди ҳамда 2021 йилда инглиз ти-
лида Америка Қўшма Штатларида чоп 
этилди. Бу каби илмий кашфиётлар 
унинг педагоглик ва санъаткорлик 

фаолиятини безаб турибди. Ўзбекис-
тон халқ артисти, “Меҳнат шуҳрати” 
ордени, “Олтин мерос”, “Маънавият 
фидойиси”, I даражали “Меҳнат фах-
рийси” кўкрак нишонлари соврин-
дори, моҳир раққоса-балетмейстер, 
атоқли санъаткор-санъатшунос, эт-
нограф олима, ўзбек миллий рақс 
санъатининг катта тадқиқотчиси ва 
тарғиботчиси, Ўзбекистон давлат 
хореография академияси Урганч 
филиали профессори, илмпарвар-
шогирдпарвар устоз Гавҳархоним 
Матёқубованинг юртга садоқат ва 
саодатга йўғрилган, санъатга бахши-
да ибрат мактабининг довруғи жаҳон 
бўйлаб кенг ёйилмоқда. 

Бу мактабнинг ўқувчилари орасида 
ўзбекистонликлар билан бир қатор-
да германиялик, америкалик, япо-
ниялик, россиялик, малайзиялик, 
таиландлик, ҳиндистонлик, озар-
байжонлик, қозоғистонлик санъат 
ихлосмандлари ва тадқиқотчилар-
нинг борлиги кўнгилни тоғдек кўта-
ради. Устоз санъаткорнинг “Хоразм 
“Лазги” рақсининг тарихи” номли 
монографияси Индонезияда инглиз 
ва индонез тилларида, “Лазги”– му-
ҳаббат ва қалб рақси” китоби Миср-
да инглиз ва араб тилларида, Ҳин-
дистонда инглиз ва ҳинд тилларида 
катта ададда чоп этилди.

Яқинда Ўзбекистон Республика-
си Олий таълим, фан ва инновация-
лар вазирлиги ҳузуридаги Олий ат-
тестация комиссиясининг қарорига 
биноан бир гуруҳ Ўзбекистон халқ 
артистлари қаторида Гавҳархоним 
Матёқубовага ҳам профессор ил-
мий унвони берилди. Бундай юксак 
эҳтиром устоз санъаткорни янги 
кашфиётларга илҳомлантирмоқда. 

Шуҳрат ТЎХТАСИМОВ,
Ўзбекистон давлат хореография

академияси ректори, 
профессор. 

Шаҳло НОРАЛИЕВА,
Жумабек Ташенев 

номли университетнинг
Халқаро ҳамкорлик 

бўлими бошлиғи,
педагогика фанлари 

бўйича фалсафа доктори (PhD).

Ҳулкар ҲАМРОЕВА,
Ўзбекистон давлат 

хореография академияси
доценти, филология 

фанлари доктори (DSc).

– Абдурауф ака, аввало, “Чаш-
ма”нинг 35 ёши билан муборакбод 
этаман. Ижодий уюшманинг шакл-
ланиши ҳақида гапириб берсангиз.

– Уюшмамизга Қозоғистон Ёзувчи-
лар уюшмаси аъзоси, таниқли ижод-
кор Абдураҳим Пратов асос солган. 
Бу ўринда маънавий қўллаб-қувват-
лаб, маслаҳатлари билан беғараз 
ёрдам кўрсатган «Сайрам садоси» 
газетасининг бош муҳаррири Юсуф-
жон Сайдалиевнинг (Аллоҳ раҳмати-
га олсин!) номини алоҳида атаб ўтиш 
жоиз. 

Уюшмага дастлаб Ирисали Жу-
манов етакчилик қилган бўлса, сўнг 
А. Пратов раҳбар бўлди. “Чашма”нинг 
У. Каримова, И. Ҳу ккиев, А. Парда-
беков, Ш. Шопўлатов, Р. Мирзаев, 
Т. Йўлдошев, Б. Муталов, С. Акро-
мов, Б. Жумаев, С. Камолова, У. Ка-
римова, Г. Ҳасанова, Т. Пирназарова, 
О. Аҳмедова, К. Солибеков, С. Мў-
мин, О. Режаметова, Ш. Юсубалиева, 
М. Бегметова, Ш. Эргашов каби фаол 
аъзолари бугунги кунда элга танил-
ган ижодкорлардир.

“Чашма”нинг фаолиятидаги муҳим 
воқеалардан бири бу – 
2003 йили таниқли қозоқ 
шоири А. Аймақ, фалсафа 
фанлари доктори Қ. Сиз-
диқов, ёзувчилар М. Байғут 
ва Е. Қўйбақаров, шоира 
Х. Есенқараеваларнинг 
оқ фотиҳаси билан унга 
вилоят мақомининг бери-
лиши эди. Уюшма энди 
нафақат вилоятда, балки  
республикада, шунингдек, 
қўшни Ўзбекистонда ҳам 
танилди. Ижодкорлар қо-
зоқ, уйғур, ўрис, қумуқ, та-
тар, қирғиз тилларидан 
таржима қилиб, миллатла-
раро дўстликни, адабиёт 
дўслигини мустаҳкамлаш-
да ўзларининг муносиб 
ҳиссаларини қўшишди. 

Шу кунгача ижодий уюш-
ма аъзоларининг ўнлаб 
китоблари нашр қилинди. “Чашма” 
гулдастаси”, “Чашма” мавжлари”, 
“Чашма” чамани”, “Чашма” инжулари” 

каби тўпламларни мисол тариқасида 
айтиш мумкин. Ижодкорларимизнинг 
асарлари Америкада, Ҳиндистонда, 
Озарбайжонда, Туркманистонда чоп 
этилган альманахлардан муносиб 
ўрин олди. 

– Уюшманинг юбилейига қандай 
тайёргарлик кўряпсиз?

– “Чашма”нинг 35 йиллигига ба-
ғишланган тадбир жорий йил 18 
ноябрь куни соат 10-30да Қорабулоқ 
қишлоғидаги Маданият уйида ўтади. 
Тадбирда ушбу санага атаб махсус 
чоп этилган “Чашма” инжулари” ки-

тобининг тақдимоти ҳам ўтказилади. 
Тадбирда ўзбекистонлик Абдулла 
Вахш, Адҳамбек Олимбеков ва бош-
қа таниқли ижодкору адабиётшунос-
ларнинг иштироки кутилмоқда.

Фурсатдан фойдаланиб, ҳамюрт-
ларимизни, шунингдек, барча ада-
биёт ихлосмандларини ушбу маъ-
навият байрамига таклиф этаман. 
Зеро, мазкур тадбир, ижод аҳлининг 
шукуҳли тўйидир.

Ижозат берсангиз, мусобаҳамизни 
“Чашма”нинг 35 йиллигига бағишлан-
ган муашшаҳ билан якунласам:

– Суҳбат учун ташаккур! 

З. МЎМИНЖОНОВ 
суҳбатлашди. 

Қозоғистондаги ўзбек адабий му-
ҳитини ривожлантиришда ижодий 
уюшмаларнинг хизмати муҳим. Бугунги 
кунда республика мақомидаги “Ижодкор” адабий бирлашмаси,  шу-
нингдек, “А. Яссавий”, “Қарноқ”, “Сайрам”, “Чимкент”, “Исфижоб”, 
“Кўкқиё илҳомлари”, “Қорамурт” каби ижодий уюшмалар фаоллик 
танитмоқда. Ана шундай уюшмалардан бири – “Чашма” 1987 йили 
Манкент қишлоғида ташкил этилиб, 2003 йили вилоят мақомини 
олган. Уюшмага турли йилларда И. Жуманов, А. Пратов, С. Акромов 
раҳбарлик қилишди. Ижодий уюшманинг 35 йиллиги арафасида 
унинг бугунги кундаги етакчиси Абдурауф АБДУҒАФФОРОВ  билан 
суҳбатлашдик.

Ижод 
а³лининг 
шуку³ли 
тўйи

Ўзбек рақс 
санъатининг 

гавҳари

Миллий рақс санъатининг жаҳон 
миқёсида муносиб ўрин эгаллашида, 
нуфузи кундан-кун юксалиб бори-
шида Ўзбекистон давлат хореогра-
фия академияси Урганч филиали-
нинг профессори, Ўзбекистон халқ 

артисти, Қозоғистон Республикаси 
“Дўстлик” медали соҳибаси Гавҳар 

Матёқубованинг ҳиссаси салмоқли. У 
саҳналаштирган рақслар томошабин қал-
бига ҳарорат, меҳр, гўзаллик бахш этади, 
мудом яхшиликка ва ҳаётни севишга даъ-
ват этади.

МУАШШАҲ
«Чашма»гинам, ўттиз беш ёшинг муборак,
Абад ўзи қўлласин, Аллоҳ таборак.
Шеъру шуур сеҳри-ла қайнайвер, мудом,
Маърифатнинг бахтига бўлгин сен омон.
Алишер Навоийдур устози калон,
«Гардун қула бошима» – бўзлади чунон.
Адабиётга ошуфта эй, шоири замон,
Ўзни унут, эл дарду ғами ила ён!
Топди камол таржимон, тиллари бийрон,
Таржимада уқмоқда туркийни жаҳон.
Ижод аҳли унутма, «Қозонхонани»,
Зилол «Чашма» туғилган назмий хонани.
Баёз ила баётдан бердинг хўб сабоқ,
Етукликнинг тоқига етаклаб ҳар чоқ.
Шаънинг куйлаб турибман,  эгганча бошим,
Йўл-йўриғинг бошга тож, ўзинг сирдошим.
Ижод аҳлин жамладинг,  ўттиз беш ёшинг,
Лол айласин, дунёни илҳом қуёшинг!

Турмуш чорраҳаларида

Дилнозанинг боласи кечаси яхши 
ухламади. Қайнонаси буни билди. 
Эрталаб ухлаб қолиб, нонушта та-
йёрлашга улгурмагани, энди ўзи ҳам 
қайнонасининг кўзига балодай кўри-
нишини билади. Юраги титраб, уйқу-
сизликдан қизариб кетган кўзларини 
ерга тикиб, салом берди.

Келиннинг бағридаги бола биғиллаб 
турарди.

– Чойингизни ичинг, – деди қайнона, 
аммо қўлидан болани олай демади.

– Эрингиз соат нечада келди?
– Келмадилар, – айбдордек ерга қа-

ради Дилноза.
– Ҳа, майли,  юргандир бир кўчада, 

келиб қолар! Мен акамникига бориб 
келаман. Адангиз уйдалар, тушликка 
лағмон қилинг.

Келин индамади. “Хўп бўлади!” де-
гани мажоли йўқ эди.

Кечагина у ҳам бировнинг арзан-
даси эди. Бир йилда ҳам келинга, ҳам 
онага айланди. Қайнонаси тоғаникига 
кетди.

Худди шу пайт қайнотаси кириб 
келди. Бир қўлида чақалоқ, бир қўлида 
чой дамлаётган келинни кўриб шошиб 
деди:

– Болани менга беринг, қизим! Сиз 
овқатланиб олинг. Кечаси билан йиғ-
лаб чиқди-я тойчоқ, ҳали бир йигит 
бўлсин. Сизга қалқон, дўст бўлади – бу.

Ажаб, қайнотаси болани  қўлига 
олиши билан овунди. Ичига иссиқ ки-
риб, сал тетиклашгандек бўлди.

Лағмонга хамир қормоқчи эди.
– Керакмас, – деди қайнотаси, – мен 

кўчадан овқат олиб келаман, сиз бир-
пас ухлаб олинг, болам, мана Сардор 
ҳам ухлади.

Қайнотаси машинасига ўтириб кет-
ди.

Келин қайнотасининг телефонда 
ким  биландир гаплашаётган овозидан 
уйғониб кетди. Кун пешинга яқинлашиб 
қолган, кечаси билан йиғлаб чиққан ча-
қалоқ ҳам тинч ухлаб ётарди.

Юз-қўлини ювиб ошхонага кирди. 
Дастурхонда турган, устига “миллий 
таомлар” деб ёзилган идишни бирини 
очди. Бир марталик идишда кабоб бор 
эди...

Ҳовлидан эса ҳамон қайнотасининг 
овози келарди.

– Ернинг тагида бўлсанг ҳам етиб 
кел, бошқа гапим йўқ, болангни дўх-
тирга ўзинг олиб борасан!

Келин барибир лағмонга хамир қор-
ди. Бу сафар чин юракдан.

Шу уйда уни ушлаб турган одам – 

Отаси учун меҳр билан овқат тайёрла-
гиси келди.

Ташқарида таниш машинанинг сиг-
нали эшитилди...

“Ҳайрият”, деди у.

Эҳтимол ишонмассиз, аммо ҳали 
ҳам ўзбекнинг чин оталари бор...

Ф. СОЛИХЎЖАЕВА.
Қазиғурт тумани.

ҚАЙНОТА

Уч фарзанднинг онаси фар-
зандларини отаси билан ёл-
ғиз қолдиролмайди. Қаерга 
бормасин, иложи борича, уч 
фарзанд ҳам онаси билан бо-
бо-бувисиникига ёки дўконга 
ҳам бирга боришга мажбур. 
Оталикни беқиёс бахт деб 
билганлар бу ҳолатни англа-
масликлари аниқ ва табиий, 
уларнинг бундай ҳолатни 
қоралайдиган фикрларни анг-
лаш ва қабул қилиш ҳам жоиз. 
Бироқ қаҳрамонимизнинг бо-
шига тушган ҳамда тушаёт-
ган кунлар шундай тахлитда 
яшашга ожиз аёлни мажбур 
қилиб қўяётгани ачинарли 
ҳол. 

Суҳбатдошим, келинг, яхши-
си, уни Юлдуз деб атай қолай-
лик, мазкур инқироз марказга 
бесабаб келмаган. Оиладаги 
зиддият бўлсаку, майли чидар-
дия, бироқ беҳаловат кунлар 
ҳаддан ташқари кўпайиб бораёт-
гани ва энг муҳими, фарзанд-
ларнинг энг яқин инсони – отаси 
баъзида нафақат онага, фар-
зандларига ҳам зўравонлик кўр-
сатаётгани, уларга тинмай руҳий 
босим ўтказаётганидан анча 
юракларини олдириб қўйишган. 

Хуллас, деярли ҳар куни 
маст-алас ҳолда уйга келаётган 
отасини кўриб, унинг ҳайқириқ-
лари ҳамда оналарини дўппос-
лашига ҳам анча кўникиб қо-
лишган, аниқроғи, юрак олдириб 
қўйишган. Она фарзандларининг 
истиқболи ҳамда келажагини 
ўйлаб, тишини тишига қўйди, 
дуоларида ўзига сарҳадлари 
кенг сабр-бардош тилади. Бироқ 
бу билан фарзандлари истиқбо-
ли йўлида уларга ёрдам берол-
маслигини англади. Отасининг 
ҳар гапидан қўрқаётган, ҳатто 
баъзида отасини кўриши билан 
иштонини ҳўллаб қўяётган бола-
лар, гўдаклар руҳиятида салбий 
ўзгаришларни пайқаётган она 
фарзандларининг бахтли кела-
жаги сари бундай сабр билан 
ижобий натижага эришмасли-
гига кўзи етди... Чидаб яшаш 
билан сабрнинг фарқини англай 
бошлади. Айнан «сабр» сўзи 
туб замирида ҳаракат, шижоат, 
изланиш, ислоҳот ҳамда жазм ва 
интилиш каби фазилатлар бир 
қалбда жамлансагина инсонга 
метиндек матонат бағишлашини 
ҳаётнинг ўзи унга кўзгудек на-
моён қилди.

...Юлдузнинг оилавий ҳаёти 
мўъжазгина, ихчамгина бахт 
деб аталмиш туйғуга асосланди. 
Энди балоғат ёшига етган қиз 
кўнглини тоғлик йигит Дониёр 
устамонлик билан забт этди. 
Қўли гул йигит меҳнатсевар-
лиги, уддабуролиги билан қиз 
қалбининг соҳибига айланди. 
Севиб-севилиб барпо этилган 
оилада келинлик хизматларидан 
ташқари, келиннинг олий ўқув 
юртида таҳсил олишига ҳам 
имкон яратилди. Имтиҳонларни 
топшириб, грант соҳибаси бўл-
ган талаба-келин рўзғордаги 

барча ишларга улгурди, мазали 
таомлари билан меҳмонларнинг 
ҳам кўнглини овлашга улгурди, 
дарслардан ҳам яхши баҳолар-
ни оларди.

Ҳомиладор бўлиши ҳамда 
ой куни яқинлигига қарамай, 
ўқишини тўхтатмади. Бу ёқда 
унинг бахтига онлайн дарслар 
бошланиб, анча енгиллик бўлди. 
Тўнғичини қўлига олган она ҳар 
куни уч-тўрт соат давомида вақ-
тини компьютер, уяли телефон 
олдида ўтириб, домлалари бер-
ган топшириқларни ўз вақтида 
тайёрлашга улгурди. Ёш она ўз 
вақтида институтни тамомлаш 
имконини қўлдан бой бермади. 
Дарслар тугагач, умр йўлдоши-
нинг чилангарлик ишларини бе-
малол бажариши учун икки ёшли 
боласини кўтариб, олийгоҳга 
ўқишга борди. Нуржан 2 ёшли 
бўлгунга қадар онаси билан 
бирга «таълим олди». Домлалар 
ҳам, талабалар ҳам уни яхши 
кўриб қолишди. Вазиятга кўник-
кан болани айтмайсизми. Ҳатто 
кутубхонада ҳам бола ўзи билан 
ўзи овора бўлиб, онасининг таҳ-
сил олиши учун ўзича шароит 
яратиб берди. Она институтни 
тамомлади, бошланғич таълим 
йўналишида она-бола иккиси 
боғчага ишга жойлашишди. Бу 
вақтда Дониёрнинг буюртмачи-
лари кўпайди, арзонроқ нархда 
хизматларини таклиф қиладиган 
йигит, ўз меҳнатини қадрлай 
бошлади. Буюртмачилар оғ-
ринса ҳам, «хоҳласангиз шу» 
қабилида хизматлари баҳосини 
оширди. Атрофида дўсту жўра-
лари давраси ҳам кенгая бошла-
ди. Саноқли йилларда Яратган 
уларни 3 фарзанднинг ота-она-
сига айлантирди.

Бу вақт мобайнида даромад 
оила раҳбарига акс таъсирини 
ўтказа бошлади. Аслида онги-
мизда шаклланган, пулни инсон-
ни йўлдан оздирадиган омил си-
фатида руҳиятимизга сингдириб 
юборганмиз. Йўқ, пул инсонни 
йўлдан оздирмади. Аксинча, у 
бераётган ижобий имкониятлар-
дан ўрнида фойдалана олмади, 
холос. Бир қаҳрамон тақдири-
дан ибрат ҳамда ўрнак олиш 
мақсадида орамиздаги одамлар 
қисматини тилга олаётганимиз 
боис, унинг масъулияти дои-
расида муҳокамага йўйманг-у, 
келинг, ниқобимизни ечиб, ушбу 
ҳолатни инсон руҳининг қуввати 
ожизлашишига ишора қилайлик.

Оила соҳиби ҳақиқатан ҳам 
оғир ишларни муддатида ба-
жариб берадиган, мижозлари 
айтганидек, кўнглидаги буюм-
ларни ясаб бера бошлади. Эн-
ди чарчоқлар оила даврасида, 
ширин-шакар фарзандлари-
нинг энди талаффуз қилаётган 
сўзларини тинглаб, хурсанд 
бўлиш билан унутилса, қанийди. 

Жўралари билан деярли ҳар 
куни тамаддихоналарда ҳар бир 
буюртманинг бетакрорлиги, ажо-
йиблиги нишонлана бошлади. 
Кунора Дониёр уйига маст-аласт 
ҳолатда кириб кела бошлади. 
Тамаддихонага бормаган куни, 
албатта, у уч-тўрт жўралари 
билан уйда меҳмоннавозлигини 
намоён этарди. Энди 23 ёшга 
қадам қўйган келинчак кунора 
меҳмон кутиш, маст эркаклар-
дан сўнг, бўш шишаларни йиғиш-
тириб олишга кўникди. Бундай 
меҳмондорчиликлар ярим тунда 
ҳам кутилмаганда уюштирилиши 
одатга тусига айланди. Совуқ 
кунда хасталаниб, инжиқлашиб 
қолган болаларини тинчитол-
май хуноб бўлган аёл юзидаги 
бундай ҳолатга чек қўйиш ҳамда 
вазиятдан норозилик ифода-
си эрининг эътиборидан четда 
қолмади. Ўзича эрига нисбатан 
ҳурматсизлик, деб қабул қилди. 
Меҳмонларнинг олдида «ким 
уйда эркаклигини кўриб қўйинг-
лар» қабилида болалар кўз ўнг-
гида аёлга мушт туширишга ҳам, 
дўппослашга ҳам одатланди. 
Эрини кутиб, тун ярмида, рўзғор 
ишлари ва болаларидан ҳориган 
аёл кўзи илиниши билан эрининг 
муштидан қўрқиб уйғонган кун-
лар кўпайди. 

Тун ярмида бақир-чақирдан 
қўрққан болалар онанинг пинжи-
га кириши, ғазабдан болаларини 
бир ёққа улоқтириб, муштипар 
аёлни зўр бериб, болалар кўз 
ўнггида оғизга олиб бўлмайди-
ган сўзлар билан ҳакоратлаши, 
ҳатто тепиш ҳолатига нафақат 
гувоҳ бўлиш, кўз ўнггимизда гав-
далантириш ҳам аянчли, бироз 
вақтга қадар ўзимизга келолмай 
ҳардамхаёл бўлиб юришимиз 
аниқ.

Шарқ аёли, тўкисликда, фар-
зандларининг ота-она бағрида 
бир бутун бўлиб яшаши бахт 
эканлигини, бу нотинч кунлар 
ортда қолиб, аввалгидек бах-
тиёр дамлар келишини кутиш-
да давом этди. Бироқ кунлар, 
ойлар, ҳатто йиллар ўтса-да, 
хотиржам кунлар келавермади. 
Юқорида таъкидлаганимиздек, 
билъакс, фарзандлари отасини 
кўриши билан қўрқишадиган, 
ундан ўзларини олиб қочадиган 
вазиятлар кўпайди. Ҳушёрлиги-
да оила рўзғорини ҳаминқадар 
қилиб берадиган эркак, маст 
кунлари топгани ўзидан орт-
майдиган бўлди. Ўша куни ҳам 
шундай бўлди, болаларнинг 
тагликлари тугагаганди. Она кеч 
бўлишига қарамай, уч боласини 
етаклаб, дўконга кетди. Уйда уч-
та маст эркак алмойи-жалмойи 
латифалар айтиб, вақтини чоғ 
қилиш илинжида. Сўнгги пайт-
да болаларга нисбатан оталар 
томонидан содир этилаётан 
зўравонликларни, қабиҳ хиёнат-

лардан чўчиб қолган она қизи ва 
ўғилларини маст жўралар билан 
ёлғиз қолдиришдан чўчийди. 
Икки кўча наридаги дўконга ҳам, 
яқин қўшнисиникига чиқса ҳам, 
болаларини ўзи билан етаклаб 
олиб юради. Майли, калтак еса 
ер, кўкарган ва шишган жойлари 
қайтар, уларнинг ҳаммаси бир 
кун келиб, эри инсофга кирса 
унутилади. Бироқ мастликда 
болаларнинг руҳиятига қарши 
содир этилган қабиҳ ишни ҳеч 
ювиб бўлмайди. Бу фикрлар 
Юлдузнинг миясига маҳкам ўр-
нашиб қолган, илоҳим, бу кунлар 
ҳам тез ўтиб кетсин дея, дуола-
рида тинмай сўрайди.

Афсус, бу кунлар тез ўтиб 
кетмади, эрининг улфатлари кун 
сайин кўпая бошлади. Қўққисдан 
берилган зарбалару муштлар-
нинг сони ҳам кун сайин орта 
бошлади. Қайнотаси билан аж-
рашган қайнонасининг таклифи 
билан уларнинг уйига келиб 
яшашини, ўғилларининг турмуш 
тарзини ўзгартиришга ҳаракат 
қилишини айтди. Лекин қайнона 
ҳам бу муаммонинг ечимини 
тополмади. Муаллим келиннинг 
«Ўғлингизни руҳиятшуносга кўр-
сатайлик» деган таклифи қар-
шиликларга учради. «Сен мени 
нима деяпсан, ўзинг жиннисан, 
мен соппа-соғман, ўзинг руҳият-
шуносга боравер», «Болам соғ, 
нега энди психологга бориши 
керак?» қабилидаги қарши зар-
баларга дуч келди... 

Эридан еган калтаги туфайли 
мияси чайқалган аёл инқироз 
марказида анча даволанди. Ма-
на тўрт ойдирки, шу ерда ўзи ва 
болаларининг руҳиятини тиклаш 
билан банд. Уйдан кетишига 
қорнидаги ҳомиласининг 5 ойлик 
бўлгани ҳам тўсқинлик қилолма-
ди. Ажрашиш учун судга ариза 
берди. Эрнинг суд мажлисига 
ширакайф ҳолда келиши, аёл 
баданидаги моматалоқлар ту-
файли тезда ажрим чиқди. Айни 
дамда муштумзўр ота уч боласи-
га алимент тўлаяпти. Юлдузнинг 
саодатли кунлар, болаларининг 
порлоқ келажагидан умиди кат-
та. Бу маскандаги руҳиятшунос-
лар айни дамда ҳомиладор она 
ва вояга етмаган гўдакларга ру-
ҳан мадад бериш билан банд...

Донишмандлардан бирининг 
ён дафтаримга ёзиб қўйган:

"Ҳеч кимга сизни ҳар эслаган-
да дили оғрийдиган даражада 
озор берманг" деган иқтибосига 
кўзим тушди. Аёлларку ширин 
сўз гадоси, умр йўлдоши меҳр 
ҳадя қилса, заҳматли кунларни 
унутиб юбориш аслида ожиза-
ларнинг табиатига, фитратига 
хос туйғу. Энг азиз инсонларидан 
шафқат кўрмаган дилбандла-
римиз-чи, улар ҳам азиятларни 
шундай тез унутишармикан?!

М. САЪДУЛЛАЕВА.

Эшонларимиз тоат ва ибо-
дат, панду насиҳат, зикру тас-
беҳ ўрниға тўйлардан тўн 
киюб, кўб ошаб, кўп ухлашни 
яхши кўрурлар.

Уламоларимиз дарсу таъ-
лим ўрниға, бир-бирлари ила 
ўрун талашиб, мукаррир ва 
мударрис бўлишни, ўзлари 
бўлолмай қолсалар, эшикма-
эшик юруб сайловни бузишни 
яхши кўрурлар.

Имомларимиз, халойиқға 
ваъз ва насиҳат ўрниға, тўй 
ва жанозаларда юруб, жома 
кийишни яхши кўрурлар.

Бойларимиз орқа-ўнглариға 
қарамасдан, фойда ва зарар-
ларини ойирмасдан бир-бир-
лариға рақобат қиламан деб, 
«бонка» ва «кридит»ларини 
кўпайтуруб, дўффилари тор 
келганда рус ва яҳудийлар-
нинг молларини букуб-сини-
шини яхши кўрурлар.

Мўйсафидларимиз намоз 
ва ниёз ўрниға, масжид эшиги-
га йиғилуб ўтуруб, ҳар кимни 
ғийбат ва шикоят қилишни ях-
ши кўрурлар.

Муаллимларимиз бир-бир-
ларидан қизғонишуб, бола-
ларни арзон ўқитаман деб, 
бир ўзларига юз, юздан ортуқ 
бола йиғуб, ўзлари тўй ва 
маъракаларда болаларнинг 
умрини бекор ўткаришни яхши 
кўрарлар.

Савдогарларимиз: «Тўй-
ликни тўйи ўтар, тўйсизни 
куни ўтар», деган сўзга амал 
қилмай, қайси маҳаллада тўй 
бўлса, дастурхончилик қилиш-
ни яхши кўрурлар.

Дўкондорларимиз ишлари-
ни тартибла солмай, замонаға 
мувофиқ иш юритмай, Мал-
лахон замонидан қолғон эски 
дўкон, эски тос, эски тартиб-
ларини яхши кўрурлар.

Оналаримиз билим ва тар-
бия ўрниға эрлари ила уру-
шуб-талашуб қизлариға мол 
қилмакни яхши кўрурлар.

Оталаримиз болалариға 
ўқутмак ва таълим бермак 
ўрниға «Ўғлум, эмди каттакон 
йигит бўлдинг, шунча ўқуга-
нинг етар, пул топ!», деб «та-
шишка» ҳаммоллик қилдириш-
ни яхши кўрурлар.

Заргарларимиз йигирма 
тийинлик кумуш, ўн тийинлик 
тилло орасиға мум ва сақич-
лар жойлаб, исмини қиз ҳай-
рон, зебигардон қўюб, беш-ўн 
сўмга сотишни яхши кўрурлар.

Табибларимиз долчин, зан-

жабил, ҳуббул малик, филфил 
каби бир неча атторни қути-
сида йўқ нарсалардан мурак-
каб дору ва маъжунлар ясаб, 
бечора нодон халқни пулини 
олишни яхши кўрурлар.

Машшоқ ва ҳофизларимиз 
тўй ва базмларга бир мардак-
ни(нг) исмини бачча қўюб, ўз-
лари ила баробар олиб юруб, 
«миллий адабиёт» ўрниға 
«Хоним ялола, бегим ялола» 
деб баччага ташланаётган 
пулларни бўлуб олишни яхши 
кўрурлар.

Саводхонларимиз жари-
да ва журналлар, тарих ва 
рўмонлар ўрниға Дақёнус за-
монидан қолғон, хурофотлар 
ила тўлғон «Андоғ урдиларки, 
гард-гард бўлуб кетди», деб 
лофлар ёзилғон китобларни 
оғизларини қуфуртуруб ўқу-
моқни яхши кўрурлар.

Ёшларимиз илм ва маъри-
фатли бўлишни, ҳунар, санъат 
ўргонишни ўрниға, ўзларига 
зеб беруб тор шим ила калта 
камзул, қотирма ёқаларга би-
но қўйишни яхши кўрурлар.

Ишчиларимиз илм ва ҳу-
нардан маҳрумлиги сабабли 
бошқа миллатлар илму маъ-
рифатлари соясида кунига 4-5 
сўм ишлаб турган бу замонда 
кунига уч тангаға мардикор-
ликни, ойиға ўн беш сўмға 
қоровулликни, йигирма сўмға 
фанар ёқишни, ўн сўмға кўнка 
йўлини тозалашни ва шуларга 
ўхшаш энг паст ва оғир хиз-
матларни яхши кўрурлар.

Болаларимиз оталаримиз-
нинг илм қадрин билмаган, 
илм учун пулни кўзлари қий-
маганлик сабабли ўқумоқ ва 
ўрганмоқ ўрнига «Оҳ, пул, 
жоним пул», деб «ташишка»  
ҳаммолликни яхши кўрурлар.

Муҳаррирларимиз кўб-кўб 
оқча олиб, оз-оз ёзишни яхши 
кўрурлар.

Муштарийларимиз фойда-
ли мақолалар ўрниға хабар-
ларни яхши кўрурлар.

Шоирларимиз миллий шеър 
ва адабиёт ёзишни ўрниға 
мувашшаҳми ёки «қошингдан, 
кўзингдан», деб, жавонларни 
мақтаб фасод ахлоқға сабаб 
бўладурғон шеърлар ёзишни 
яхши кўрурлар.

Аммо мен бўлсам, ҳозирги 
замонда индамасдан туришни 
яхши кўрурман.

Абдулла АВЛОНИЙ.
1913 йил.

Ҳаёт сўқмоқларида ФАРЗАНДЛАР ОИЛАДА
МУРУВВАТ КЎРСИН

Мозийдан зиё

Эҳтимол, бизнинг халқ илму маърифатни, тарбия ва 
таълимни, ҳунар ва саноатни яхши кўрар, деб ўйлайдур-
ғондурсиз? Йўқ, бу фикрингиз ёнглиш.

КИМ НИМАНИ 
ЯХШИ КЎРАР

Сыбайлас жемқорлық əлеуметтік-
экономикалық даму, нарықтық эко-
номиканы құру инвестициялар тарту 
процесін баяулататын жəне демок-
ратиялық мемлекеттің саяси жəне 
қоғамдық институттарына кері əсер 
ететін, елдің даму болашағына айтар-
лықтай қауіп төндіретін құбылыс.

Сонымен қатар сыбайлас жемқорлықпен 
пəрменді күресу үшін халықтың құқықтық 
сауатсыздығын жоятын, құқықты түсіндіру 
жұмысының деңгейі мен сапасын арттыру 
керектігінің маңызы зор. Халық өздерінің 
құқықтарын, өздеріне қарсы қандай да бір 
құқыққа қайшы іс-əрекет жасалған жағдайда 
қандай іс-қимыл қолдану керектігінің нақты 
жолдарын толық білулері қажет.

Сыбайлас жемқорлықпен күресті жеке қа-
рау мүмкін емес, қылмыстарды болдырмау 

мен алдын алу баршамызға ортақ міндет 
болып табылады. Егер сіз ұйымдарда, ме-
кемелерде сыбайлас жемқорлық құбылыс-
тарына пара, бопсалау фактілеріне немесе 
сыбайлас жемқорлық сипатындағы қандай 
да бір басқа көріністерге тап болсаңыз, сон-
дай-ақ, егер сізге бұл мəселе немқұрайлы 
болмаса, сіз бірыңғай Call-center 1424 теле-
фон нөміріне хабарласа алатындығыңызды 
назарыңызға жеткіземіз. Сыбайлас жемқор-
лық көріністерін жат құбылыс ретінде сезіну 
жəне қабылдамау — əрбір қазақстандықтың 
азаматтық ұстанымына айналса ғана, жем-
қорлыққа қарсы шаралар нəтижелі болары 
сөзсіз.

Ə. МƏДЕШ,
Түркістан қаласындағы

 №1 мамандандырылған өрт сөндіру 
бөлімі бастығының орынбасары, 
азаматтық қорғау аға лейтенанты. 

СЫБАЙЛАС ЖЕМҚОРЛЫҚҚА ЖОЛ ЖОҚ

Өрт сөндірушілер біріншіден 
101-ге қоңырау соғып, балалар-
ды жəне қарттарды шығарып, тек 
содан кейін өз күштерімен отты 
сөндіруді ұсынады.

 Бірақ əрекет ету орнында таңдау-
ға болады, ал біз нақты техникалық 
сұрақтарды қарастырайық. Егер те-
ледидар жанса, оны бірден электр 
желісінен сөндіріп тастау керек, 
содан кейін ғана артқы жағындағы 
желдеткіш тесіктерінен (бір жағында 
тұрып) сумен сөндіру керек, немесе 
от басқа заттарға тарамау үшін (мы-
салы перделерге) қалың көрпемен 
жауып, суға немесе өрт сөндіргішке 
жүгіру керек. 

Теледидарды перделерден 70-100 
см. кем емес ара қашықтықта орна-
ластыруға кеңес береміз, оның үстіне 
жанғыш заттарды қою қауіпті. Розет-
каға кедергісіз жол болу керек. Тағы 
бір маңызды шарт: егер теледидар 
бұзылған болса – əсіресе ол шытыр-
ласа, жанған резеңкенің иісі шықса, 
кенет өшіп қалса – ол өзімен өзі кетеді 
деп үміттенбеңіз. Тез теледидарды 
сөндіріп, шеберді шақырыңыз. Егер 
өрт пəтеріңіздің ішінде басталса, жə-
не сізде өрт сөндіргіш болмаса, қол 
астындағы тығыз матаны (сулы жақ-
сырақ) жəне суды пайдалануға бола-
ды. Жанған перделерді жұлып тастап, 
аяғымен басу немесе ваннаға тастап, 

су құю керек.
Бірнеше маңызды ескертпе: өртте 

адамдар оттан емес, түтіннен өлетінін 
статистика көрсетеді. Кейде түтінді 
бірнеше рет жұту улануға жеткілікті. 
Сондықтан отты сөндіру кезінде бар-
лық əдістермен түтіннен қорғаныңыз, 
ал егер ол мүмкін болмаса – жанған 
бөлменің жəне пəтердің есігін жауып, 
пəтерден шығыңыз. 

С. АХАБАЕВ,
 Түркістан қаласындағы

 №1 мамандандырылған өрт 
сөндіру бөлімі бастығының 

орынбасары, азаматтық 
қорғау капитаны.

ПƏТЕРІҢІЗ ЖАНҒАН 
ЖАҒДАЙДА НЕ ІСТЕУ КЕРЕК?

В и л о я т  м а р к а з и 
Туркистон шаҳридаги 
А. Навоий номли мак-
табни тамомлагач, ўт-
ган асрдан бошлаб бу-
гунги кунгача мен учун 
қадрдон бўлган меъ-
морчилик соҳасида 
Самарқанд ва Тошкент 
шаҳрида олий билим 
олганлар рўйхатини 
тайёрлаб, мактаб та-
рихи китоби учун тақ-
дим этдим. 

Ол им жо н Ибр оҳ и -
мов, Жўраш Ортиқов, 
Орифжон Салимовлар 
Самарқанд шаҳридаги 
меъморчилик ва қури-
лиш институти, Маҳ-
камбой Юсупов, камина, 
Хайрулла Шомуродов, 
Сора Юсупова, Сайда-
зим Нурметов, Бахтиёр 
Абдуллаев, Саидкарим 
Рисқуловлар Беруний 
номидаги Тошкент поли-
техника институтининг 
меъморчилик факуль-
тетини тамомлаганмиз. 
Абу толиб Нурметов, 
Неъмат Ташиев, Маҳ-
камбой Собиров, Меҳ-
ринсо Рисқулова, Тошпў-
лат Абдураҳмонов, Рав-
шан Абдураҳмоновалар 
ишлаб чиқаришдан аж-
ралмаган ҳолда олий 
таълим олишган. Улар-
нинг айримлари олам-
дан ўтган.

Меъморчилик соҳаси-
да ўқиб, самарали меҳ-
нат қилган мактабдош-
ларимиз учун синфхона 
ёки стенд жиҳозлаш ма-
саласи муҳокамада. Бу 
режа амалга ошса, ўқув-
чиларда касбий йўналиш 
бўйича муҳим аҳамиятга 
молик воқеа бўларди.

Саъдулла СОДИҚОВ,
А. Навоий номли

 мактабнинг
 ота-оналар

 қўмитаси раиси.

P.S. “Жанубий Қо-
зоғистон” газетаси 
таҳририяти обунада 
фаол жонкуяримиз, 
Туркистон шаҳрининг 
ибратли фуқароси  
Саъдулла Содиқовни 
таваллуд куни билан 
м у б о р а к б о д э ти б, 
мустаҳкам саломат-
лик, омад ҳамда янги 
зафарлар тилайди.  

Фестиваль иштирокчи-
лари ва томошабинларни 
доимий жамоатчи обуна-
чиларимиз – Туркистон 
шаҳар ўзбек этномаданият 
бирлашмаси раиси Баҳо-
дир Ирисметов, вилоят ўз-
бек этномаданият бирлаш-
маси раиси ўринбосари, 
“Улес” хайрия жамғармаси 
раиси Райимжон Қўчқоров-
лар муборакбод этдилар. 
Ушбу вилоят фестивалида 
Туркистон, Кентов шаҳар-

лари ҳамда Саврон тума-
нидан ташриф буюрган 
турли ёшдаги  санъаткор-
лар  иштирок этишди.

Ҳакамлар ҳайъати то-
монидан саралаб олинган 
санъаткорлар икки кундан 
сўнг Шимкентдаги шаҳар 
ўзбек драма театрида ўта-
диган “Офарин– 2023” хал-
қаро қўшиқ ва рақс фести-
валига йўлланма олишди. 
“Жанубий Қозоғистон” га-
зетасида “Истеъдодларни 
чорлаймиз” деб номланган 
сарлавҳа остида фести-
валь низоми ва иштирок-
чиларга қўйилган барча 
талаблар батафсил баён 
этилган.

Халқаро тадбир ишти-
рокчиларига омад ва за-
фар ёр бўлсин!

Ш. МАДАЛИЕВ.
Суратларда: тадбирдан 

лавҳалар.

Муаллиф тасвирлари. 

Обуначиларимиз орасида

МЕЪМОРЧИЛИК  СОҲАСИДА
ЎҚИГАН МАКТАБДОШЛАРИМИЗ

«Офарин – 2023» вилоят санъат фестивали 

РЕСПУБЛИКА 
ФЕСТИВАЛИГА
ЙЎЛЛАНМА

Туркистон шаҳридаги А. Навоий номли мактаб мажлислар залида ўт-
ган анъанавий “Офарин – 2023” вилоят санъат фестивали ҚР Мустақил-
лигининг 32 йиллиги ҳамда вилоятимиз ташкил топганига 5 йил тўлиши 
саналарига бағишланди. 

Ҳар гал Чоға қишлоғи марказида жой-
лашган В. Воҳидов номли умумтаълим ўр-
та мактабига келганимда қарийб чорак аср 
муқаддам таълим масканига шу заминдан 
чиққан машҳур академик, жарроҳи Восит 
Воҳидов номи берилишига эришганимиз 
ёдимга тушади. Мен Туркистон шаҳар 
ўзбек этномаданият бирлашмаси раиси 
сифатида вилоят ҳокимининг ўринбоса-
ри Дархан Минбайга ўша кездаги вилоят 
ўзбек этномаданият бирлашмаси раиси 
Икромжон Ҳошимжонов орқали мурожаат 
қилдим. Ономастика комиссияси талабла-
рига кўра, В. Воҳидов номини абадийлаш-
тириш учун уни қозоғистонлик машҳур ши-
фокор олим ёзма равишда тавсия этиши 
лозимлиги сабабли кўп изланиб, ниҳоят 
олимнинг ҳамкасби, шогирди, Алматидаги 
Сизғанов номидаги илмий жарроҳилик 
маркази директори Мухтар Алиевга ёзма 
равишда мурожаат қилганимиз ижобий 
натижа бергани тинимсиз саъй-ҳаракатла-
римиз самараси бўлди. Бунга қадар Тош-
кент шаҳридаги В. Воҳидов номли илмий 
жарроҳилик тадқиқот маркази маъмурияти 
ҳамда олимнинг оиласига ёзма равишда 
мурожаат этиб, икки олимнинг халқаро 
анжуманларда бирга тушган суратлари-
ни ҳам олганимиз қўл келди. Алматидан 
келаётганимизда чоғалик Зиёвиддин Мир-
заев (марҳум) билан вилоят маркази Шим-
кентга келгач, Туркистон шаҳар маслаҳати 
депутати Қаҳрамон Қўчқоров, вилоят 
маслаҳати депутати Сайлаубек Шалха-
ровлар имзолаган мактуб устидан улкан 
ҳарфлар билан академик Мухтар Алиев 
деб имзо чекилган илтимосномани вилоят 
ҳокимининг ўринбосари Дархан Минбайга 
топширганимизда, у киши ҳужжатни диқ-
қат билан ўқиди, барча тафсилотларни 
ўрганиб, синчковлик ила сўраб, танишиб 
бўлгач:

– Таклифларингиз ижобий ҳал бўлди. 
Мактабга академик В. Воҳидов номи бе-
рилди, – деб, мактаб вакили З. Мирзаевни 
ва мени муборакбод этгани ёдимда.

... Яқинда Чоға қишлоғидаги академик 
В. Воҳидов номли мактаб директори, таж-
рибали устоз Тойир Басанов (тасвирда) 
қабулига қишлоқ ўзбек этномаданият бир-
лашмаси раиси Одилхўжа Меҳмонхўжа 
билан бирга кирдим. Обунага ташкилий 
ёрдам кўрсатишларини сўраб, таҳририят 

номидан битилган мактубни топширдим. 
Давлатимизнинг тинчлик сиёсатини она 
тилимизда тарғиб этаётган газета фақат 
мактаб ўқитувчиларигина эмас, қишлоқда-
ги ҳар бир оилага кириб борса, нур устига 
нур, деган мақсадда синфларнинг ота-она-
лар қўмитасини ҳам обунага жалб этишни 
илтимос қилдим. Устозлар жамоаси 30 
нусха газетага обуна бўлган директор 
Тойир Басанов бу ҳақда ўйлаб кўришга 
ваъда берди. Чоға қишлоғи аҳолиси атиги 
30 нусха газетага обуна бўлгани (фақат 
мактаб) жуда паст кўрсаткич. Тажрибали 
педагог, жорий йил декабрда олтмишнинг 
олтин остонасига қадам қўядиган ҳурмат-
ли тенгдошим Тойир Нарзулла ўғлининг 
таржимаи ҳолига тўхталсам.

1963 йили Қўшқўрғон қишлоғида та-
валлуд топган. Туркистондаги педагогика 
билим юртини, сўнгра 1992 йили Тошкент-
даги Низомий номидаги давлат педагогика 
институтини физика-меҳнат ихтисослиги 
бўйича тамомлаган. Қўшқўрғондаги ўрта 
мактабда самарали меҳнат қилди. Би-
лими ва ташкилотчилик қобилиятлари 
билан директор лавозимига тайинланиб, 
ҳамкасблари билан Қўшқўрғондаги янги 
мактаб ўқув биносининг фойдаланишга 
топширилиши қувончини ҳам баҳам кўр-
ди. Умр йўлдоши Мақсуда Раҳимжон қизи 
ҳам педагог, рус тилидан дарс беради. 
Фарзандлари ҳам ота-она изидан бориб, 
устозлик касбини эъзозлашмоқда. Ўғилла-
ри – Аъзамжон тарих фани, Комилжон ин-
форматика фани ўқитувчиси. Қизлари Юл-
дуз ва Хуморалар ҳам Саврон туманидаги 
мактабларда ёш авлодга таълим-тарбия 
бермоқда. Бир неча йил муқаддам Тойир 
Басановни Қўшқўрғондан Чоғадаги В. Во-
ҳидов номли мактабга директор этиб та-
йинлашди. У раҳбарлик қилаётган В. Воҳи-
дов номли мактабнинг ўзига хос ютуқлари 
кўп. Ўтган ўқув йилида мактабни 21 ўқувчи 
тамомласа, шуларнинг 11 нафари давлат 
гранти асосида олий ўқув юртларида таҳ-
сил олмоқда. Бу – яхши кўрсаткич бўлиб, 
академик В. Воҳидов номи ва шаънига 
муносибдир. Шунингдек, битирувчилардан 
Диёра Толиб ўзбек тили ва адабиёти фа-
нидан республика олимпиадасида фахрли 
биринчи ўринни эгаллаб, кўпчиликка ибрат 
бўлди. Унинг устози Умида Зуфаровага 
ҳам таҳсинлар айтсак арзийди.

Ш. МАДАЛИЕВ.
Муаллиф тасвири.

P.S: доимий жамоатчи обуначимиз, 
педагогика соҳасида туман, шаҳар, 
вилоят, республика миқёсидаги муко-
фотлар соҳиби бўлган Тойир Нарзулла 
ўғли Басановни олтмиш ёшга тўлиши 
муносабати билан муборакбод этиб, 
мустаҳкам саломатлик, оилавий осо-
йишталик, невара, эвара, чеваралар 
тўй-тантаналарида умр йўлдоши Мақ-
суда Раҳимжон қизи билан биргаликда 
бош-қош бўлиш саодатини тилаймиз.

Бугун биз ўта замонавий-
лашган дунёда яшаяпмиз. Тур-
мушимизнинг асосий қисми те-
лефонларга боғланиб қолган. 
Бугун кўчаларда тўп тепаёт-
ган, қувлашмачоқ, бекинмачоқ 
ўйнаётган болалар йўқ ҳисоби. 
Аксинча, қўлидаги телефонга 
муккасидан кетиб, ниманидир 
кўраётган, ундаги ўйинларга 
андармон бўлиб, ён-атрофига 
бефарқ болалар бисёр. Улар 
15-20 йиллар аввал биз ўйнаган 
миллий ўйинларимизни билар-
микан?

 
“Жон” куяр
Қизлар икки томонда туриб олиб, 

ўртадаги дугонасини тўп билан 
уриб, сафдан чиқаришдан иборат 
ўйин. Ўртага чиққан қиз дугоналари 
отган коптокни ё илиб олиб “жон” 
йиғиши, ё коптокка чап бериши ке-
рак. Улоқтирилган тўп илиб олинма-
са ёки тўп баданнинг бирор жойига 
тегса, йиққан “жон”и куяди – бекор 
бўлади ва ўйиндан чиқади. Шунинг 
учун жонкуяр дейилган.

“Чаққон тош”
Данакдек-данакдек тошчани бе-

хато отиб-илиб маррага тўплаш-
дан иборат қиз болалар ўйини. Бу 
ўйинда тошчалардан бирини отиб 
иккинчисини эпчиллик билан мар-
рага суриб қўйиш керак бўлади. Ўзи 
отган тошчани илиб олмаган қиз 
гални дугонасига ўтказади. Ўйин 
тошчаларни ким тез маррага йиғиб 
бўлгунча давом этади.

“Бекинмачоқ”
Яширинган болаларни қидириб 

топишдан иборат ўйин. Бекинма-
чоқда бир бола орқасини ўгириб, 
кўзларини юмган ҳолда санагунча, 
қолганлари эпчиллик билан яши-
риниш керак. 10гача санаб, сўнг 
бекинганларни топади.

“Тўқмоқбоз” 
Битта узун, битта калта таёқ 

билан бажариладиган ўйин. Икки 
бола ўйнайди.  Ерга 2-3 диаметрли 
доира чизилади. Бир бола доирани 
ичида узун таёқ билан калта таёқ-
чани уриб хоҳлаган томонга отади. 
Доира ташқарисида турган бола 
отилган кичик таёқчани доира ичига 
қайта отиб киритиш керак. Доира 
ичидаги бола эса киритмаслик учун 
бор кучини солади, яъни, қўлидаги 
катта таёқча билан уриб чиқариб 

юбориш керак. Агар доира ичига 
тушса, демак ютқазган бўлади. Ва 
ташқарида турган бола билан ўрин 
алмашиб, ўйин давом этади. Мар-
рага етказолмаган болага бирор 
шарт айтилади. Масалан, “нафас 
олмай зувиллаб келиш” шартлари-
ни айтиш мумкин.

“Лапар айтиш”
Маҳалла қизлари йиғилиб, икки 

гуруҳга бўлинади. Гуруҳлар ўзлари-
га ном қўяди. Халқ қўшиқларидан 
навбатма навбат парчалар айти-
шади. Қайси гуруҳ айтолмай қолса, 
ўша ютқизган бўлади. Фаол гуруҳ 
ғолиб бўлади.

“Оқ теракми, кўк терак?”
Бу ўйинни мактабда кўп ўйнар-

дик. Синф икки гуруҳга бўлиниб, 
қатор бир-бирини қўлини ушлаб 
турарди. Биринчи гуруҳ “оқ теракми, 
кўк терак, биздан сизга ким керак?” 
дейди, иккинчи гуруҳдан бир бола 
югуриб келиб, ушлашиб турган 
қўллардан биттасини узиб ўтиши 
керак. Узиб ўтиб кетса, шу гуруҳдан 
яна бир болани ўзининг гуруҳига 
олиб ўтарди, узолмай қолса, шу гу-
руҳда қолиб кетарди. Сўнггида қай-
си гуруҳ ўзига кўп бола олиб келса, 
шу гуруҳ ғолиб чиқарди.

Бу тизимни узоқ  давом эттириш 
мумкин. “Беш тош”, “лаппак тош”, 
“ёр-ёр”, “алла айтиш” ва ҳоказо. 
Улар унутилмас ёшлик, бепарво бо-
лалик давримизни эсга солади. 

Ҳозир фарзандларимизнинг ёш-
лиги қандай ўтяпти? Улар вояга 
етганда телефонда ўйнаб ўтирган-
ларини эслашадими?

Бу ҳақда биринчи навбатда ота-
она қайғуриши керак. Катталар ўз-
лари туну кун дастурхон атрофида 
ҳам, ухлаганда ҳам, ўтирганда ҳам 
қўлидан телефон тушмайди. Буни 
кўрган бола нима қилиши керак? 
Отам, онам телефонда ўтириб тур-
син, биз ҳовлида миллий ўйинлари-
мизни ўйнаб келамиз, демайди-ку. 
Қуш уясида кўрганини қилади, ал-
батта. 

Биз болалигимизда ота-онала-
римиз ишга кетишганида уйда бува, 
бувиларимиз билан қолардик. Улар 
тарбия сифатида турли ибратли 
ҳикоялар, ўзларининг бошидан ўт-
ган воқеаларни айтиб беришарди. 
Демоқчиманки, бола тарбиясида 
уларнинг ўрни ҳам муҳим эди. Ҳо-
зир эса ҳаммаси деб айтолмайман, 
кўпчилик катта-кичик ота-она, буви 
буваларимиз ҳам телефонга мукка-
сидан кетган, болага ёки набираси-
га деярли вақт ажратмайди.

Маънавий тарбия йўлида бола 
билан кичкиналигидан кўп муло-
қотда бўлишимиз, китоблар ўқиб 
беришимиз, ҳар берган саволига 
эринмасдан жавоб беришимиз  ке-
рак. Уни етаклаб тоза ҳавода сайр-
га чиқсак, театр, музей, ҳар хил 
кўргазмаларга олиб борсак, унда 
инсонлар оламига нисбатан қизи-
қиш уйғона бошлайди, дунёқараши 
кенгаяди.

Ахир фарзандларимиз – бизнинг 
келажагимиз. Улар тарбиясида 
кўпроқ моддий бойликка эмас, маъ-
навий қадриятларга эътибор қарат-
сак, келажагимиз порлоқ бўлишига 
ишончим комил. 

Малика ЭЛТОЕВА.

Туркистон шаҳрида истиқомат 
қилувчи  Аҳмаджон Дадан ўғли Ма-
мадалиев 73 ёшида оламдан ўтди. 
А. Мамадалиев 1950 йили 28 март 
куни Туркистон шаҳрида туғилган. 
Узоқ йиллар автобазада ҳайдовчи 
бўлиб самарали меҳнат қилиб, эл-
да эъзоз топди. Қобил фарзандлар 
тарбиялади. 

Туркистон шаҳридаги Рўзимат 
Камолов барпо этган “Иштиҳат” 
масжиди намозхонлари масжид 

муаззини Аминжон Мамадалиевга 
акаси Аҳмаджон Дадан ўғлининг  
вафоти муносабати билан ҳам-
дардлик билдириб, таъзия изҳор 
қилади. Марҳумнинг охирати обод 
бўлсин!

“Иштиҳат” масжиди
 намозхонлари.

Суратда: марҳум Аҳмаджон 
Дадан ўғли (чапда) укаси Аминжон 
Мамадалиев билан Маккадаги 
Каъбатуллоҳ зиёратида.

Обуначиларимиз орасида

В. ВОҲИДОВ 
НОМЛИ МАКТАБДА

Ёднома ОХИРАТИ ОБОД БЎЛСИН!

Болалар ўйинлари – 
ҳаёт машқлари



Газета ҚР Маданият ва ахборот вазирлиги 
томонидан 2020 йил 21 апрелда 

рўйхатга олиниб, KZ34VPY00022503 
гувоҳнома берилган.

МАН ЗИ ЛИ МИЗ:
 160000, Шимкент шаҳри, 

Тауке хан шоҳкўчаси, 
6-уй, 3-қават. 

Те ле фон: 53-07-10. Те ле факс: 53-04-66.  
Электрон почта: janubiy@inbox.ru

Туркистон, Саврон — Шомирза МАДАЛИЕВ. 8(72533) 2-40-07. 
Кентов, Сўзоқ – Рўзиохун МАДАЛИЕВ. +7708-824-20-97.
Тўлебий — Баҳорой ДЎСМАТОВА. 8(72547) 6-07-16. 
Қазиғурт — Хуршид ҚЎЧҚОРОВ. +7-701-447-37-42.
Сайрам — Зокиржон МЎМИНЖОНОВ. +7-702-278-96-90
Тулкибош — Мунира САЪДУЛЛАЕВА. +7-747-144-60-71.

Масъул шахслар:

Ада ди – 12100 ну с ха.
“ERNUR-print” МЧБ бо с ма хо на си да чоп этил ди, 

Шим кент шаҳри, Т. Алимқулов кўча си, 22. Бу юрт ма: 
2906 Навбатчи муҳаррир:  Наргиза МАВЛОНОВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – “Жанубий Қозоғистон” вилоят ижтимоий-сиёсий 

газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги 
факт ҳам да да лил лар нинг тўғри ли ги учун 
му ал ли ф лар, рек ла ма ва эъ лон бе рув чи лар 
ма съул дир.
�  Фой да ла нил ма ган ма қола лар га ёз ма 

жа воб қай та рил май ди.Қозоғистон Республикасида тар қа тилади.

Нашр кўрсат ки чи – 65466.

8 №128 (3324), шанба, 
18 ноябрь 2023 йил.
Janubiy.kz Инсон ва жамият

РОСТДИР УЛ КИМ, НАЗАРИ ТЎҒРИДИР,
КИМ ИЛИГИ ЭГРИДУР, УЛ ЎҒРИДИР.

Алишер НАВОИЙ.

ШОҲБАЙТ

Обуна – 2024

Жамбил вилояти, 
Тароз шаҳрида истиқомат қилувчи

 ажойиб санъаткор, ёшлар мураббийи,
 Мустафо ВЕДЖИЖОВГА!

Ҳурматли Мустафо!
Сизни таваллуд айёмин-

гиз билан табриклаймиз. 
Ҳамкасбларингиз, дўстла-
рингиз ва улфатларингиз 
туғилган кунингиз билан чин 
юракдан муборакбод этади! 
Сизга узоқ умр, сиҳат-са-
ломатлик ва бахт-саодат 
тилаймиз. Ҳамиша эзгу ният-
ларингизга етинг, қалбин-
гиздан қувонч, чеҳрангиздан 
табассум аримасин. Ҳамиша 
бошингиз узра қуёшли осмон 
бўлсин. Оилангизга бош бў-
либ, турмуш ўртоғингиз Аминахон билан қўша қаринг. Яхши 
кайфият сизларга ҳамиша ҳамроҳ бўлсин. Сизга Аллоҳнинг 
барча инъомлари насиб айласин.

Ҳаётингизда, ишингизда муваффақият тилаймиз.
Ҳамиша соғ-омон бўлинг!

Дўстларингиз Акмал, Абдуҳалил, 
Раҳматхон, Мирзатой, Насиба, Ҳабиба, 

Людмила, Махфират, Мухтабар ва Насиба.

32 йилдан буён чоп эти-
лаётган мустақиллик тенгдо-
ши “Жанубий Қозоғистон”га 
келаси 2024 йилнинг биринчи 
ярмига обунага мен ҳам ҳис-
са қўшаман – одатдагидек, 
10 нусха газетага ҳомийлик 
қиламан. Фахрий ҳордиқдаги 
барча зиёлиларни уюшқоқлик 
билан обуна бўлишга чорлай-
ман.

Эски Иқон қишлоқ ҳокими 
Дилшод Саидов билан бамас-
лаҳат ҳолда ҳокимликда мак-
таблар, шифохоналар, болалар 
боғчалари, ветеринария бека-
ти ҳамда турли давлат муас-
сасалари раҳбар вакиллари 
иштирокида ўтган учрашувда 
давлатимиз томонидан миллат-
дошларимиз учун кўрсатилган 
эҳтиром тимсоли бўлган “Жа-
нубий Қозоғистон” нашрининг 
аҳамияти, келажакдаги истиқ-
боли ҳақида гапириб бердим.

Ёшларга тушунтириш ва тўғ-
ри йўлни кўрсатиш – биз кекса-
ларнинг асосий бурчимиздир. 
Қишлоғимиз тарихига оид жуда 

кўп ҳамқишлоқларимиз ҳақида 
маълумот берувчи китобни 
ёзиб тугатдим. Бу – менинг 
қадрдон қишлоғимга маънавий 
туҳфамдир.

Ирисқул АББОСОВ,
Қозоғистонда хизмат

 кўрсатган маданият арбоби,
Туркистон шаҳрининг 

фахрий фуқароси, 
вилоят оқсоқоллар

 кенгаши ҳайъат аъзоси.

Janubiy.kzJanubiy.kz

МЎЪТАБАР МИНБАРИМИЗДИР,
“ЖАНУБИЙ ҚОЗОҒИСТОН”!

Эл-юрт тараққиётига, тотувликка, 
маънавият ва маърифат, эзгулик тан-
танасига ҳисса қуша оладиган масъу-
лиятли шахсларга таълим муассасалари 
тизгини ишониб топширилди.

Сайрам туман таълим бўлими тасар-
руфидаги директорлари бўлмаган қатор 
муассасаларга раҳбарлар тайинланди. 
Жумладан, Қорабулоқ қишлоғидаги «Қора-
булоқ» умумий ўрта мактаби директорлиги-
га Муроджон Абдуллаев тайинланди.

 Муроджон Убайдулла ўғли 1978 йилда 
таваллуд топган. Ўрта мактабда таълим - 
тарбия олиб, олий маълумотни «Шымкент»  
университетида инглиз ва немис тиллари 
мутахассиси сифатида олган. 

Мактабларда келажагимиз ворисларига 
таълим берган – «Қорабулоқ» мактабида 
2000 йилдан раҳбарликка тайинлангунга 
қадар ўқув ишлари бўйича мактаб директо-
рининг муовини вазифасини шараф билан 
адо этган.

***
 Эндиликда шу қишлоқдаги 101-сонли 

умумтаълим ўрта мактабига Нодирхон Ус-
монов раҳбарлик қилади. 

Нодирхон Худойберган ўғли 1979 йилда 
таваллуд топган. 

Олий маълумотли раҳбар дастлаб 
Туркистон педагогика билим юртида, сўнг 
Қозоқ-Ўзбек гуманитар университетида 
таҳсил  олган. 

У кўп йиллик меҳнат тажрибасига эга. 
Жумладан, Ойша биби номли мактабга 

директорлик қилган, 75-сонли умумий 
ўрта мактаб директорининг муовини ла-
возимларида самарали фаолият юритган.

 Диққатга сазовор яна бир жиҳатга 
эътибор қаратинг – лавозимга тайинлан-
ганларнинг барчаси миллат минбарининг 
равнақ-ривожига баракали ҳисса қўша 
оладиган шахслар...

Лавозим муборак, азизлар!

«Жанубий Қозоғистон»
 мухбири.

 Хушхабар устига хушхабар

ТАЪЛИМ МАСКАНЛАРИГА –
МУНОСИБ РАҲБАРЛАР...

Г. Мамбетова 1991 йили Тур-
кистон шаҳрида туғилган. А. Яс-
савий номидаги халқаро қозоқ-
турк университетини педагог-
психолог, Шимкент шаҳридаги М. 
Ауезов номидаги университетни 
бошланғич синф ўқитувчиси 
ихтисосликлари бўйича тамом-
лаган. Умумий педагогик иш таж-
рибаси  10 йил. Мактабнинг янги 
директорини масъулиятли лаво-
зим билан муборакбод этамиз. 

Г. Мамбетовага 2024 йилнинг 

биринчи ярмига “Жанубий Қо-
зоғистон” газетасига обунани 
ташкил этиш хусусидаги мактуб 
тақдим этилди. Айни пайтда 
мактаб жамоаси ўқувчиларга 
ихтисослаштирилган бинода 
таълим-тарбия бермоқда. Мак-
табнинг янги ўқув биноси (тас-
вирда) қурилиши поёнига етиш 
арафасида.

Ш. МАДАЛИЕВ.
Муаллиф тасвирлари.

Мулоқот чоғида келаси йили ни-
шонланадиган Ш. Ниёзов номли мак-
табнинг 90 йиллиги ҳамда СССР халқ 
депутати Шароф Ниёзов билан бирга 
Арис–Туркистон канали қурилиши 
учун зарур ҳужжатларни тайёрлаб, 
Москва шаҳрида И. Сталин қабули-
да бўлган давлат ва жамоат арбоби 
Нуртас Ўнгдасиновнинг 120 йилли-
гига доир тадбирлар ҳамда газетада 
чоп этиладиган мақолалар хусусида 
фикр алмашилди.

Ш. МАДАЛИЕВ.
Муаллиф тасвири.

 АМИР ТЕМУР НОМЛИ
 МАКТАБДА 

ШАРОФ НИЁЗОВ НОМЛИ 
МАКТАБДА

Вилоят маркази Туркистон шаҳридаги Шароф Ниё-
зов номли умумтаълим ўрта мактабига Айдарбек Маса-
лиев (тасвирда) директор бўлиб тайинланди. Айдарбек 
Бўлатули 1989 йили Туркистонда туғилган. Олий маълумот-
ли. Директор лавозимига тайинлангунга қадар шаҳардаги 
Р. Исетов номли 20-сонли умумтаълим ўрта мактабида 
ўқитувчи, директор ўринбосари бўлиб, самарали меҳнат 
қилган. 

ҲИКМАТЛИ СЎЗ

  “ИШҚ ҲАҚИДА НИМА ДЕМАЙИН,
АСЛ ИШҚ МАЪЛУМ БЎЛГАЧ,
ЎША АЙТГАН СЎЗЛАРИМДАН
УЯЛАМАН”.

 Ўзда сўз йўқ, фақат сукунат бор. 
Илоҳий ишқни англатишга ҳожат 
йўқ, у сўзларда эмас, қалбда бў-
лади. Илоҳий ишқнинг сўзларга эҳ-
тиёжи йўқ. Сакинатда инсон ҳассос 
бўлади, ихлос ила юксалади.

МАВЛОНО РУМИЙДАН
ҲАЁТ ДАРСИ

Беайб Парвардигор, дейдилар бироқ,
Сизни айбламасман, сиз-ку бегуноҳ,
Фақат болдан тахир, гулдан оғирроқ,
Гап айтмаган бўлсам, менда не гуноҳ?

Дилдан гиналарни ўчириб бўлдим,
Гарчи малол келар сўзим, биламан.
Сиздан ўтган бўлса кечириб бўлдим,
Ўзимдан ўтганин... ўзим биламан!..

Рустам ЖАББОРОВ.

Йўл чеккасида гадой турар 
ва тиланчилик қиларди. Ёни-
дан ўтаётган отлиқ гадойнинг 
юзига қамчи билан урди. Га-
дой кетаётган отлиққа қараб 
айтди:

- Бахтли бўл!
 Ҳодисани кўрган деҳқон бу 

сўзларни эшитиб, сўради:
- Нега унга бундай тилак 

тиладинг? Наҳотки, шунчалик мўминсан?
 - Йўқ! - деди гадой. – Унда йўқ нарсани тиладим. Отлиқ 

бахтли бўлганида, у менинг юзимга урмасди.

Ҳамид АЛП, “Ҳикматлар жавоҳири”

Ривоят

УНДА ЙЎҚ НАРСАНИ ТИЛАДИМ

� Қачон аёлинг ўзи-
ни заиф ҳис қилса, 
унга отадек бўл.
�  Қачонки аёлинг 

йиғласа, унга онадек 
бўл.
� Қачон у хатога йўл 

қўйса, унга худди ака-
дек бўл.
�  Қачон у шикоят 

қилса, у билан худди дўстдек бўл.
� Қачон у қўрқса, уни маҳкам тутиб бағрингга бос, севув-

чи эр бўл.
� Қачон у маслаҳатга муҳтож бўлса, сен унга худди опа-

дек бўл.
� Унга, сен у билан доим бирга эканлигингни ҳис эттир...

  ЭРКАКЛАРГА НАСИҲАТ:
НАСИҲАТ

�  Кунжут ҳамда зайтун 
ёғи бир хил миқдорда оли-
ниб, оғзи ёпиладиган идиш-
га солинади ва аралашти-
рилади. 10 кун давомида 
бир кунда бир маҳал соч-
лар илдизигача суртилади. 

Сочлар елим халта билан 
ўралиб, 3-4 соатдан сўнг 
чайилади. 

Бу мойлар аралашмаси сочларни қорайтирибгина қолмай, 
балки тўкилишини ҳам тўхтатади.

 Малҳам сочларни ўстириб, мустаҳкамлайди ва уларга 
соғлом жило бағишлайди.

Барчангизга мустаҳкам 
саломатлик тилаймиз.

СОЧ ОҚАРГАНДА...

Ёшликда уйқудан машҳур 
бўлиб уйғонишни орзу қила-
миз. Қариганда эса – уйғониш-
ни.

***
Муҳими – лойни топиш. 

Унинг шифобахшлигини эълон 
қилишни рекламага қўйиб бе-
ринг.

***
Агар одам тошюрак бўлса, 

инфаркт қаеридан илинтириш-
ни билмайди. 

***

Бизни ким даволаяпти? 
Кимга пул керак бўлса, шу да-
волаяпти.

***
Саломатликдан нима қим-

мат? Даволаниш, албатта. 
***

Маг нит бўрони ҳ ақи да
эълон берилмасдан аввал 
кўплар боши қачон оғришини 
билмай юрган эди. 

***
Қизиқарли геометрия: бур-

чакнинг градуси ошса, у ўтмас-
лашади. Ҳаётда ҳам шундай, 
буни ичкилик исботлади.

А. АБДУФАТТОҲ.

ҲАЁТИЙ 
НАҚЛЛАР

Т у р к и с т о н 
шаҳридаги 490 
ўқ увчиг а  62 
нафар устоз 
т а ъ л и м - т а р -
бия бераётган 
3-сонли Амир 
Темур номли 
ум ум т а ъ л им 
ўрта мактаби 
директори ла-
возимига Гул-
наз Бахт қизи 
Мамбетова та-
йинланди.


